
БАБАҒА ҚҰРМЕТ – 
ҰРПАҚҚА МІНДЕТ

Алматы облысы, Алак�л ауданында Кейкі 
батырдың 250 жылдығы аталып �тті 

Үш қоңырҮш қоңырƏдебиет - ардыѕ ісі

3-бет 4-бет

Жалғасы 2-бетте Жалғасы 3-бетте

Талдықорған қаласында Талдықорған қалалық 
к�п салалы аурухана ашылды. Салтанатты жиында 
қалалықтарды осы маңызды жаңалықпен облыс 
әкімі Амандық БАТАЛОВ құттықтады. Дәл осы 
күні аталмыш ауруханаға жұмысқа шақырылған 
қызметкерлердің 7-еуіне жаңа пәтер кілттері 
берілді.

Мемлекет басшысы Нұрсұлтан НАЗАРБАЕВ 
Белградта Жамбыл Жабаев ескерткішінің ашылу 
рәсіміне қатысты. Салтанатты рәсім барысында 
Қазақстан мен Сербия басшылары ақын бюстіне гүл 
шоқтарын қойды.

5-бет 7-бет

СЕРБИЯДА ЖАМБЫЛ ЖАБАЕВТЫ� 
ЕСКЕРТКІШІ АШЫЛДЫ  

Нұрсұлтан НАЗАРБАЕВ жиналғандарға арнаған 
сөзінде қазақтың ұлы ақынының туғанына 170 жыл 
толған тұста Белград қаласында оның ескерткішінің 
ашылуы маңызды оқиға екенін атап өтті.

– Бүгінгі іс-шара қазақ ақындары мен жазу шы-
ларының туындылары серб тіліне және керісінше 
серб қаламгерлерінің шығармалары қазақ тіліне 
аударылуына ықпалын тигізсе деймін. Осылайша, 
біз халқымызды және жастарымызды жақындастыра 
түсеміз, – деді Қазақстан Президенті.

Мемлекет басшысы алдағы уақытта Сербияның 
Қазақстандағы мәдени күндерін және Белградта 
еліміздің мәдени күндерін өткізуді ұсынды.

Соңында Нұрсұлтан НАЗАРБАЕВ бұдан кейін 
Қазақстан мен Сербия арасындағы мәдени және 
гуманитарлық байланысты нығайту қадамдары 
жалғасын табатынына сенім білдірді.

Сондай-ақ, іс-шара барысында Сербия Президенті 
Т.НИКОЛИЧ пен Белград қаласының мэрі С.Мали сөз 
сөйледі.

Қазақстандық делегация құрамына Сүйінбай 

атындағы филармония артистері де кірді. Олар 
Сербиялықтарға қазақ халқының ұлттық музыка 
өнерін таныстырды.. Және де Серб тілінде әндер 
орындап, шараға келген қонақтар мен жергілікті 
халықты бір қуантты. 

ТАЛДЫҚОРҒАНДА 300 ОРЫНДЫ АУРУХАНА АШЫЛДЫ
Өз сөзінде облыс басшысы өңірде мемлекеттік 

қолдаудың нәтижесінде халықтың денсаулығын 
нығайтуға ерекше көңіл бөлініп отырғанын атап өтті.

- Бүгін «100 мектеп, 100 аурухана» мемлекеттік 
бағдарламасы бойынша салынған Талдықорған 
қалалық көп салалы аурухананы ашуға жиналып 
отырмыз. Бұл - тек қалалықтар үшін ғана емес, облыс 
халқы үшін аса маңызды жаңалық. Салынып жатқан 
кезінде бірнеше рет келіп, құрылыс жұмыстарының 
қалай жүріп жатқанын көріп қайттым. Бүгін, міне, 
мемлекет қолдауының нәтижесінде жоспарымыздың 
орындалғанына куә болып тұрмыз. Жетісулықтар енді 
заманауи ауруханада емделетін болады.

Елбасы Нұрсұлтан Әбішұлы НАЗАРБАЕВТЫҢ 
салиқалы саясатының арқасында әрбір азаматтың 
денсаулығын нығайтуға, қорғауға барынша жағдай 
жасалып отыр. Облыс тұрғындарының саулығын үшін 
медицина мамандарының бар білімі мен білігін салуына 
бүгінгі ашылып отырған аурухана зор мүмкіндіктер 

береді деп сенемін. Мұндағы ең озық медициналық 
құрал-жабдықтарды күтіп ұстап, халықтың игілігіне 
жаратыңыздар, - деді облыс әкімі құттықтау сөзінде.

Алматы облысы, 
Алак�л ауданына 
қарасты Қызылащы 
ауылының үстінен 
�тер күре жолдың 
бойында қазақ-
жоңғар соғысының 
сардары Кейкі батыр 
атамыз жатқан тік 
шаншылған биік 
қайрастасты кесене 
бар. Ары-бері 
ж�ңкіген жолаушы 
бұл т�беге бұрылып 
бата жасамай �тпейді.  
Жергілікті жұрт 
әулие тұтқан т�бенің 
құпиясы енді ашылғандай. Алак�лдік намысты 
да рухты азаматтардың ұйымдастыруымен кеше 
Жетісу жерін жаудан қызғыштай қорғаған қазақ 
батыры Кейкі Ниязұлы Рыспамбеттің 250 жылдық 
мерейтойына арналған «Бабаға құрмет – ұрпаққа 
міндет» атты салтанатты жиын �тіп, батыр рухына 
ас берілді.  

Кейкінің есімі ауызға алынғанда ел бірден бас сүйегі 
Кенесары ханмен бірдей Санкт-Петерборда қалып,  ҚР 
Парламенті  сенаторлары күшімен де өз еліне әлі күнге 
қайтарылмай жатқан тағы бір қазақ батыры, атақты 
мерген, Амангелді батырдың қандыкөйлек серігі, 
жасынан Кейкі атанып кеткен қыпшақ Нұрмағамбет 
Көкем-байұлымен  шатастырып жатады.  Рулас 
ағасының абырой-беделін арқалаған бұл Кейкі Жетісу 
жерін жастанып жатқан ағасынан 105 жасқа кіші. 

Қалқаны болдың қазақтың, 
Арманы еді азат күн.
Арайлап атқан нұр таңың,
Тәу етер, баба, ұрпағың! – демекші, Шашты қыпшақ 

ұрпағы – батыр Ақбай бабадан тараған Жетішек – 
Зорби – Рыспамбет – Нияздан туған Кейкі батырдың 
сүйегі Жетісу жерінде жатқаны тегін емес. 

Қазақтар мен жоңғарлар арасындағы қақтығыстар 
мен қанды-қасап ұрыстар, тарихи дерекөздер бойынша 
ХV ғасырда басталып, XVІІІ ғасырдың ортасында 
қытайлардың жоңғар мемлекетін тас-талқан етіп 
жойып жіберген кезеңіне дейін созылғанымен, одан 
кейін де тына қалмаған. Қазақ жерінде қалып кеткен 
қалмақтармен ұрыс оларды атамекеннен мүлдем айдап 
шыққанға дейін жүргізілген. Сол жылдары Сыр бойының 
қыпшақтарынан Ерназар батыр төрт-бес мыңдай 
қол жинап, Жетісуға бет түзейді де,  Жалаңашкөл 
маңында 1756 жылы болған соңғы шайқасқа қатысады. 
Жоңғарлармен соғыс аяқталғаннан кейін хан Абылай 
Ордасымен Көкшетауға қоныстанады. Қазақ руларынан 
жиналған өзге қосындар да елдеріне оралады. 
Елдегі ақсақалдардың айтуынша, Абылай жоңғар 
қақпасы маңына шекараны қорғау үшін қазақтың үш 
жүзінен де әскер қалдырған екен. Өйткені жоңғарлар 
қирағанымен, ар жағында одан да азулы дұшпан бой 
көтеріп келе жатқан еді. 

Осы орайда Жетісуда қоныс теуіп қалған қыпшақ 
руларының тарихында Кейкі батырдың бабасы Ақбай 
мен Ерназар батырдың жасағына қосынымен келіп 
қосылған атасы Рыспанбет батырлардың орны ерекше. 
Осы күні жеті ру шашты руының бір атасы – малай Ақбай  
бабадан тараған  400 шаңырақ Алакөл ауданында өмір 
сүруде. 

Кейкі баба рухына құран бағышталған соң, 
көпшілік дала сахнасына жиналды. Бойында қайраты, 
жүзінде айбаты бар батыр бабаның дара келбеті сахна 
төрінде менмұндалап тұр. Айтпақшы, батыр бейнесін 
қылқаламмен тірілткен – белгілі суретші  Әбілқасым 
Сәрсенбаев. 

–Құрметті ағайындар, бүгін Кейкі бабамыздың 250 
жылдық асына сонау Сыр бойынан, Астанадан, Алматыдан 
ат арылтып келгендеріңіз үшін көп рахмет. Біз өзіміз 
қыпшақ руы, шаштыдан тараған, Ақбай бабадан өрбіген 
елміз. Ақбай бабамыз Шыбынды төбесінде жатыр. Осы 
тойды өткізгеннен кейін келешекке жоспарымыз бар 
– Ақбай бабамыздың басына белгі орнатсақ дейміз, – 
деп сөз бастады ұйымдастырушылар атынан Сейдахмет 
ТОЛҒАНБАЕВ. 

Баба атын ұлықтау ісін осы Сейдеш аға бастаған 
алакөлдік Дүйсенбек Асқарбеков, Маратбек Рысбеков, 
Манатбек Рысбеков, Амантай Көлбақов, Бағлан 
Асқарбеков есімді ағайынды-інілі төрт-бес азамат 
қаржы құйып, өз жауапкершілігімен қолға алғанын 
айта кету ләзім. 

МҰҒАЛІМДЕР 
ТАМЫЗ КЕҢЕСІНДЕ 

БАС ҚОСТЫ

«КӨК - БӨРІ»  
О�ЫРМАНДАР	А  

ЖОЛ  ТАРТТЫ

СЕЗІМТАЛ 
Ж�РЕК

ТƏЛТІРЕКТЕП, 
ТАЛЫП ЌАЛДЫ...

АЙНА Үш қоңыр

Соңы. Басы 1-бетте

Қазақстан Республикасының Тұңғыш Президенті – Елбасының 
жыл сайынғы жолдауының негізгі �зегі – еліміздің экономикасы 
және оны дамыту мәселесі к�теріліп отыр. Әлемдік қауымдастықта 
күн тәртібін түзген дағдарыс біздің елімізден аттап �тпейтіні белгілі 
дүние. Дағдарыстың ушығып тұрғанын ескере отырып, Президент 
осы тығырықтан шығудың нақты жолдарын ұсынды. 

Мемлекет басшысының тікелей ұсыныстары негізінде соңғы екі-үш 
жыл көлемінде дағдарыстың алдын алу және оны тиімді пайдаланып 
экономикалық өрлеудің одан арғы тетіктерін қалыптастыру шараларын 
жүзеге асыру тұрақты сипат алуда. Жолдау барлық мүмкіндіктерімізді 
іске қосуды талап еткен экономикалық құжат деп қабылдауға толық 
негіз бар. Қаржы секторына жаңа талаптар қойылып, халықаралық 
стандарттарға сай банктер жүйесін қалыптастыруды күшейту, Ұлттық 
Қор дербестігін қамтамасыз ету және оның қаржысына ұқыпты қарау 
мәселелері айырықша аталды. «Қазақтың байқуатты байлары  бай 
болуды үйрену керек», «артына қоңырау тағып шет елді шуылдатпай» 
қазақтың байлары байлығын ел игілігіне жұмсап, сырттағы байлығын елге 
әкелсін деп атап өтті Елбасы. Бюджеттік қаржыны орынды жұмсау және 
тиімді жұмыс істеуді қамтамасыз ете алмауларына байланысты Ұлттық 
холдингтердің жұмыстарына жаңа серпін беру мәселелері де назардан 
тыс қалмады. Жолдауда ерекше мән берілген мәселе, ол үкіметке берілген 
экономикалық өрлеуге негіз болатын тапсырмалар болды. Алдымен 
алдағы он жылдық уақыт шеңберінде Қазақстан экономикасының 
жылдық өсімін бес пайыздан төмен түсірмеу тапсырмасы. Келесісі, 
жылдық инвестицияны 10 млрд. доллардан, ал он жылда 100 млрд. 
доллардан кем емес болуын қамтамасыз ету. Әлеуметтік маңызы зор іс, 
ол – жаңа жұмыс орындарын ашу тапсырмасы. Осы тұрғыда 660 мың жаңа 
жұмыс орны ашылып, еңбек өнімділігі екі есе артуы тиіс. 2016 жылдың 
басынан 30 пайыз көлемінде бюджеттік еңбекақы, әлеуметтік жәрдемақы 

«Нұр Отан» партиясы Т�рағасының Бірінші орынбасары Мұхтар 
Құл-Мұхаммед жұмыс сапарымен Алматы облысына келді. Өңір әкімі 
Амандық БАТАЛОВПЕН бірге шаруалармен кездесіп, қант зауытының 
жаңғыртылуы барысымен танысып, сондай-ақ, басымдыққа ие мемлекеттік 
бағдарламалардың жүзеге асуының сапасын бағалады.

Іссапар Жетісуда жетекші орын алатын «Хильниченко және К» командиттік 
серіктестігінің жұмысымен танысудан басталды. Бұл серіктестік 500 фермердің 
басын біріктіреді. Шаруашылықтың 39 мың гектар жері, 123 ауыл техникасы 
бірлігі және 2300 мал басы бар.

Ауыл шаруашылығы – Алматы облысының негізгі табыс көзі. Сонымен бірге 
бүгінгі күні өңірде ауыл шаруашылығы өнімдерін тереңдетіп өңдеуге баса назар 
аударылуда. Миллиардтаған теңге салынған Көксу қант зауытын жаңғыртудың 
қарқыны - осының жарқын мысалы.

Тартылған инвестициялардың арқасында кәсіпорын өндіріс көлемін ұлғайтып, 
жылына 25 мың тоннаға дейін қант шығаруға қол жеткізе алады. Осылайша 
қант өндірісін толыққанды жаңартуға қарымды қадамдар жасалып отыр. Бұл - 
Мемлекет басшысының өңір экономикасын дамытуға байланысты қойған басты 
талаптарының бірі.

Алматы облысы Елбасының «Нұрлы жол» бағдарламасын жүзеге асыруда 
маңызды роль атқарады. Аталған инфрақұрылымдық жоба шеңберінде 2016 
жылы Жетісуға 36 миллиард теңге бөлінді. Қаржының негізгі бөлігі көлік 
дәліздерін дамытуға бағытталды.

Мұхтар Құл-Мұхаммед «Алматы - Өскемен» автомагистралін жаңғыртудың 
барысымен танысты. Алматы облысынан өтетін жол аумағының ұзындығы 141 
шақырымды құрайды. Табиғаттың қолайсыз жағдайынан биылғы жылы жұмыс 
барысы созылып кетті. «Нұр Отан» партиясы Төрағасының Бірінші орынбасары 
«Нұрлы Жол» бағдарламасының Президенттің ерекше бақылауында екенін 
құрылысшылардың есіне салып, орындалу мерзімін кешіктіруге болмайтынын 

ТАЛДЫҚОРҒАНДА 300 ОРЫНДЫ 
АУРУХАНА АШЫЛДЫ

ҚАЗАҚСТАН ДҮНИЕЖҮЗІЛІК 
ЭКОНОМИКАЛЫҚ ФОРУМНЫҢ 

ҒАЛАМДЫҚ БӘСЕКЕГЕ 
ҚАБІЛЕТТІЛІК ЖОЛЫНДА

ЖЫЛЖЫМАЙТЫН МҮЛІКТІ 
ЗАҢДАСТЫРУ

МЕМЛЕКЕТТІК БАҒДАРЛАМАЛАРДЫҢ 
ОРЫНДАЛУ БАРЫСЫ БАҚЫЛАНДЫ

ЕЛБАСЫ ЖОЛДАУЫ – ДАҒДАРЫСҚА 
ҚАРСЫ НАҚТЫ ҚАДАМДАР ҚҰЖАТЫ    

Талдықорған көп салалы ауруханасының құрылысына 9 371,0 млн. теңге, 
оның ішінде жергілікті бюджеттен 1 887,0 млн. теңге бөлінген. Аурухана 
жалпы құны 4 094 млн. теңге болатын заманауи медициналық құралдармен, 
техникалармен жабдықталған. Кадрлық құрамы - 676 бірлік, оның 143-і - 
дәрігерлер.  

Ғимараттың жалпы алаңы 33 885,6 шаршы метрді құрайды. Ауруханада 
стационарды алмастыру, станционарлық, жоғары кәсіби медициналық 
көмек көрсетіледі. Аурухана құрылымында терапия, хирургия, политравма 
және қалпына келтіру ортохирургиясы, нейрохирургия, миниинвазивті 
хирургия, оториноларингология және жақ-бет сүйек хирургиясы, урология 
және офтальмология бөлімдері жұмыс істейді. Құрал-жабдықтардың 
ішінде – магнитно-резонанстық томография, эксимерлік лазер, барокамера, 
эндобейнехирургиялық құрылғы және басқа да жабдықтар бар.

Осындай құттықтау сөзді әріптестеріне медицина қызметкерлері 
де арнады. Олардың арасында денсаулық сақтау саласының ардагері 
Шаймерден Садықов және аурухана дәрігері, уролог Асқар Садықов та бар. 
Олар осындай ауқымды, толық жабдықталған, медицина мамандарының 
нәтижелі жұмыс істеуіне қолайлы жағдай жасалған жаңа аурухана үшін 
ризашылықтарын жеткізіп, өз істерін мінсіз атқаратындарына сендірді.

Салттанатты жиында «Астана Құрылыс» компаниясының бірінші 
вице-президенті Қайрат Сандықбаев аурухананың бас дәрігері Сәуле 
Құсмолдановаға ғимараттың символикалық кілтін тапсырды.

Облыс әкімі А. БАТАЛОВ өңір ардагерлерімен бірге жаңа аурухананы 
аралап, қонақтарды ондағы құрал-жабдықтармен таныстырды, 
емделушілермен тілдесті.

айтты. Мұхтар Құл-Мұхаммед партияның облыстық филиалына мемлекеттік 
бағдарламалардың орындалуына бақылауды күшейтуді тапсырды.

Сонымен қатар партия Төрағасының Бірінші орынбасары облыс орталығында 
жаңадан салынған «Жастар» саябағы мен Қаратал өзенінің жағалауындағы 
демалыс аллеясын көрді.

Қаладағы «Талдықорған» индустриялдық аймағында болған М. Құл-
Мұхаммедке облыстағы «Gate City», «Қазбек бек», «Қайрат», «Арна», «Боралдай» 
сияқты индустриалды аймақтар мен бірқатар аудандардағы өнеркәсіп алаңдарын 
дамыту барысы баяндалды. Соның ішінде «Талдықорған» индустриалды аймағы 
туралы кеңінен хабарланды. Оның аумағы 590 гектардан асады. Кәсіпорын 
иелері үшін ерекше жағдай жасалған арнайы инфрақұрылымның алаңына төрт 
миллиардтан астам теңге салынды. 11 кәсіпорын жұмыс істеуде. Таяу уақыттары 
тағы алтауы іске қосылады – қазір олардың құрылысы жүріп жатыр.

 Мұхтар Құл-Мұхаммед Алматы облысының Президент тапсырмасын орындап, 
аграрлық қана емес, сондай-ақ еліміздің өндіріс орталығына айнала алатынына 
сенім білдірді.

- Бүгінгі Талдықорған аймағынан көрген істерге көңілім толды. Елбасы 
Нұрсұлтан Әбішұлы Назарбаевтың тапсырмасы бойынша облыста бірқатар 
ауқымды жұмыстар атқарылған, соның ішінде «Нұрлы жол», Индустриалды-
инновациялық даму бағдарламаларын орындау, қант қызылшасы мен жүгері 
өсіріп, өңдеу ісі жақсы жолға қойылып келеді, - деді М. Құл-Мұхаммед. Сонымен 
қатар ол биылғы жылы Индустриалды-инновациялық даму бағдарламасының 
екінші кезеңі басталатынын, бұл орайда индустриалды аймақ құрып, жаңа 
кәсіпорындар салудың аса маңызды екенін айтты. Президенттің әрбір тапсырмасы 
қашанда «Нұр Отан» партиясының бақылауында болатынын атап өтті.

Партия Төрағасының Бірінші орынбасары өз іссапарының қорытындысында 
«Нұр Отан» партиясы облыстық филиалы ғимаратында партия белсенділерімен 
жиналыс өткізді.

Әлемдік тәжірибе к�рсетіп отырғандай, басекеге қабілеттілік 
кез-келген елдің дамуының ерекше маңызды факторы болып 
табылады.

30 қыркүйек 2015 жылы өткізілген Дүниежүзлік экономикалық 
форумынды бәсекеге қабілеттілік рейтинг қорытындылары бойынша 
Қазақстан өзінің өткен жылғы орнын 8 тармаққа жақсартты. 
Қазақстанның жалпы орта ұпайы 4,49 (2014 жыл 4,42) құрайды, бұл 
елге Польша (4,49) мен Италия (4,46) арасындағы рейтингтегі орнын 
қамтамасыз еткен. Бұл бәсекеге қабілеттілік индексінің рейтингісіне 
қатысудың бүкіл тарихында Қазақстанның үздік нәтижесі ТМД елдерінің 
арасында Қазақстан Әзірбайжаннан кейін (40 орын) екінші орында тұр.

Қазіргі таңда, Қазақстанда көрсетілетін мемлекеттік қызметтер 
оңайландырылған жолға қойылған. Осының өзі бәсекеге қабілетті елдер 
қатарына кірудің бір бағыты болып табылады.

Осы уақытқа дейін азаматтық хал актілерді тіркеу саласы бойынша 
көрсетілетін қызметтерді тек қана АХАТ органдарынан алса, ал қазіргі 
таңда, азаматтық хал актілерді тіркеу саласындағы барлық қызметтерді 
(Әке болуды анықтауды тіркеу,  бала асырап алуды тіркеу) «электрондық 
үкіметтің» веб-порталы» www.egov.kz арқылы үйде, офисте, жұмыс 
орнында отырып жүзеге асыруға мүмкіндік бар.

Осыған орай, «баланың құқығын қорғау мәселесі бойынша Қазақстан 
Республикасының бірқатар заңдық актілеріне өзгерту, толықтыру 
енгізілді». Соның ішінде 09.04.2016 жылы Қазақстан Республикасының 
Неке (ерлі-зайыптылық) және отбасы туралы Кодексіне өзгерту, 
толықтыру енгізіліп, баланың тууын мемлекеттік тіркеу мерзімі 
айтарлықтай азайтылды.  Осы уақытқа дейін, бала тууды тіркеу  екі ай 
ішінде  жүзеге асырылса, ал қазір  бала тууды бала туылған күнінен 
бастап үш жұмыс күн ішінде тіркеу қажет. 

Бала тууды  үш жұмыс күні ішінде тіркеудің себебі, ұрлау, сату және 
орын ауыстыру сияқты қылмыстардың алдын алу болып табылады.

Қазақстанның дамыған 30 елдің қатарына кіру мақсаты Әділет 
министрлігінің алдағы міндеттерінің бірі. Осыған орай, азаматтық 
хал актілерді тіркеу саласы бойынша халыққа көрсетілетін барлық 
мемлекеттік қызметтер әкімшілік кедергілерсіз көрсетіледі.

А.Б.КАПАЕВА,                
Алматы қаласы Әділет департаменті 
АХАТ мен апостиль қоюды әдістемелік 

қамтамасыз ету және бақылау бөлімінің басшысы   

 «Қазақстан Республикасының азаматтарына, оралмандарға 
және Қазақстан Республикасында тұруға ықтиярхаты бар адамдарға 
олардың мүлiктi жария етуiне байланысты рақымшылық жасау 
туралы» Қазақстан Республикасының Заңына сәйкес Әуезов 
ауданында  мүлікті (ақшадан басқа) жария ету ж�ніндегі комиссия 
жұмысы жалғасуда.

Алматы қаласы Әділет департаментінің өкілі- комиссия мүшесінің 
құжаттарды қарастыру барысында және әрі қарайғы өтініш иесінің 
мүлікті тіркеуші органда тіркеу кезінде кейбір туындайтын мәселелерге 
тоқталып өткім келеді.

Сонымен, мүлікті жария етуге (ақшадан басқа) өтініш тапсыратын 
азамат өзіне тиесілі мүлікті тиісті деңгейде тексере бермейді. Өйткені 
кейбір жылжымайтын мүлік шектеуде (шектеу/кепіл зат) тұруы мүмкін, 
ол туралы өтініш иесі ұмытып кетуі  мүмкін. Бұл жағдайда мемлекеттік 
тіркеуші орган «Жылжымайтын мүлікке құқықтарды мемлекеттік тіркеу 
туралы» 27.07.2007ж. №310 Қазақстан Республикасы заңының 31-бабы, 
1-тармағы, 4) тармақшасына сәйкес,  жария етілген мүлікті тіркеуден бас 
тартады. Себебі, құқықты немесе өзге де мемлекеттік тіркеу объектісін 
мемлекеттік тіркеуді болғызбайтын ауыртпалықтар болған жағдайда 
мемлекеттік тіркеуден бас тартылады.

Қазақстан Республикасының екінші деңгейдегі банктерінде кепілде 
тұрған мүлікті жария ету үшін меншік иесі Банктен мүлікті жария етуге 
және әрі қарай мемлекеттік тіркеу үшін келісім хатын әкелу қажет.

Егер жылжымайтын мүлік қайтыс болған азаматтың атында болса, 
ал мұрагерлер өз кезегінде меншік құқығын иемденбеген болса, 
Комиссиямен бас тарту туралы шешім қабылданады. Өйткені, «Қазақстан 
Республикасының азаматтарына, оралмандарға және Қазақстан 
Республикасында тұруға ықтиярхаты бар адамдарға олардың мүлiктi 
жария етуiне байланысты рақымшылық жасау туралы» Қазақстан 
Республикасының Заңының 2-бабы, 1-тармағына сәйкес, Заңның күшi 
2014 жылғы 1 қыркүйекке дейiн өздерiне тиесiлi болған және өздерi 
алған мүлiктi жария ететiн және жария еткен жария ету субъектiлерiне 
қолданылады. 

Сонымен қатар, атап кету қажет,  «Жылжымайтын мүлікке құқықтарды 
мемлекеттік тіркеу туралы» Заңның 7-бабы, 1-тармақшасына және 
Қазақстан Республикасының Азаматтық кодексінің  118-бабына сәйкес, 
жылжымайтын мүлікке құқықтар (құқықтар ауыртпалығы) мемлекеттік 
тіркелген кезден бастап туындайды.

Сәйкесінше, «Жылжымайтын мүлікке құқықтарды мемлекеттік тіркеу 
туралы» Заңның 9-бабы, 1-тармақшасына сәйкес, тұлға құқық (құқық 
ауыртпалығы) туындауы үшін негіз болып табылатын заңдық факт 
басталған уақыттан бастап алты айдан кешіктірмей мемлекеттік тіркеу 
туралы өтінішпен жүгінуге міндетті. «Жылжымайтын мүлікке құқықтарды 
мемлекеттік тіркеу туралы» Заңның 9-бабы, 2-тармақшасына сәйкес, 
жеке және заңды тұлғалардың Заңмен белгіленген мерзімді бұзуы  
Қазақстан Республикасының заңына сәйкес, әкімшілік жауапкершілікке 
әкеп соғады.

Қосымша еске саламыз, аталған Заңның күшi тек қана 2014 
жылғы 1 қыркүйекке дейiн өздерiне тиесiлi болған және өздерi алған 
мүлiктi жария ететiн және жария еткен жария ететін жеке тұлғаларға 
қолданылады.  Мүлiктi жария ету мерзiмi 2016 жылғы 31 желтоқсанда 
аяқталады, ал  құжаттарды тапсыру мерзiмi  2016 жылғы 30 қарашада 
аяқталады.

Қ. БЕЙСЕКЕНОВ,                                                                                                                         
 Алматы қаласы әкімдігі жанындағы

Әуезов ауданы бойынша
мүлікті жария ету жөніндегі

комиссия  мүшесі,
Алматы қаласы 

және стипендия өсірілді. Денсаулық сақтау, білім беру және әлеуметтік 
қорғау салаларының қызметкерлерінің еңбек ақылары көтеріліп, 
2017 жылдан бастап қоғамның басым бөлігін қамтитын «Барлығына 
тегін кәсіби-техникалық білім беру» жобасы іске қосылады. Бұл жоба 
қоғамды жаңа жағдайға бейімдейді, әрі жаппай мамандандыруды 
қамтиды. Сонымен қатар, қоғамның орта әлеуметтік тобын одан ары 
қалыптастыруға барынша ықпал ететін болады. Бір сөзбен айқанда, 
қазіргі қоғамға екіжақты пайда әкелетін жоба болатыны сөзсіз. Елбасы 
өз жолдауында әлеуметтік мәселерге барынша мән берді. Осы салаларға 
қатысты мұқтаж топтардың әлеуметтік қорғалуын қамтамасыз ететін 
өсірілімдер жүйесіне және жаңа еңбек ресурстарын ашу мәселесіне 
қатысты өте тиімді ұсыныстары тікелей халыққа бағытталған. Қарапайым 
адамдардың өмірде өз орындарын тауып, тегін кәсіби білім алып, өзі және 
қоғам игілігі үшін еңбек ету мүмкіндіктерін мемлекеттік тұрғыда кепілдік 
беруінде білеміз. 1991 жылы жалпыхалықтық сайлауда миллиондаған 
қазақстандықтардың сеніміне ие болған Елбасы, бүгінгі күні де сол биік 
тұғырда.

Ең жақсы жоспар - заман талабына бейімделген жоспар. Біз де 
заманның беталысына қарай межелерімізді белгілеп, жоспарларымызды 
нақтылап отыруымыз қажет. Біздің мақсатымыз - елі бақытты, жері 
гүлденген, қасиетті Отанымыз - Қазақстанды мәңгілік ел ету», - деген 
Елбасы сөздері әр қазақстандықтың қаперінде жүрер ізгі сөздер деп 
ойлаймын. 

А.С.БАЛКЕЕВ,  
Алматы қаласы Әділет департаменті

Ұйымдастыру-талдау жұмысы 
бөлімінің бас маманы   



БАБАҒА ҚҰРМЕТ – ҰРПАҚҚА МІНДЕТ
Алматы облысы, Алак�л ауданында Кейкі батырдың 250 жылдығы аталып �тті 

Соңы. Басы 1-бетте

Жүргізушілер салтанатты жиынды ашық деп жариялап, 
Халықаралық Мұстафа Шоқай қорының президенті, 
әлеуметтік ғылымдар академиясының құрметті академигі 
Базарбай Атабаевты, Шиелі ауданы ардагерлер кеңесінің 
ардагері Әбдішүкір  Батырбаевты, астаналық журналист 
Мұрат Күлімбетті, Алматыдан келген қонақ,  еңбек ардагері 
Бұйрабай Жәрімбетовты, қызылордалық шаштылар 
қауымдастығының төрағасы Бақтияр Әбдірамановты, Алакөл 
ауданы әкімінің орынбасары Алмас Әлменұлы Ахановты, 

Алакөл ауданы ақсақалдар алқасының төрағасы Серік 
Мәженұлы Байбазаровты, ардагерлер Нұрғисат Шәкірұлы 
мен Сеймар ағаны, Шиелі ауданы, Ы.Жақаев атындағы  
мешіттің бас имамы Ораз қажы Мысырханұлын сахна төріне  
шақырды. 

«Өз ұлын, өз ерлерін ескермесе, ел тегі қайдан алсын 
кемеңгерді?!» - деп қазақ поэзиясының дүлдүлі Ілияс 
Жансүгірұлы жырлағандай,  ел тағдырын  өз тағдырынан 
биік қойып, ұлтының тұтастығын, жерінің бүтіндігін мұрат 
еткен қазақ батырлары қазақ тарихының әр белесінде 
тұлғалық деңгейде көтеріліп отырған. Заманында ел 
ардақтысы атанған, қалың қол басқарған, туған жерді 
жоңғар шапқыншылығынан қорғаған, халқын сүйген 
қаһарман Кейкі Ниязұлы халық тарихында мәңгі өшпейтін 
орын алды. Алғашқы сөзді батыр ұрпағы Манатбек 
Мырзашұлы Рысбеков  алып, Кейкі бабаның өмір тарихымен 
қысқаша таныстырып өтті. Кейкінің батырлығынан өзге 
әйгілі Райымбек батырдай кісі дертінің дауасын дөп басатын 
тәуіп, алдағыны болжай білетін көріпкел, әулие болған 
ерекше қасиеттерін де  алға тартты. Көріпкелдігіне бір 
дәлел – ол науқастанып, жағдайы төмендеген бір сәтінде 
ағайын-туыстарының ортасында жатып, өзінің қай кезде 
дәм-тұзы таусылатынын, қайда жерлеу керектігін айтып: 
«Мені пәлен күннен кейін қолыма найзамды ұстатып, 
зембілге салып алып жүріңдер. Найзам қай жерге түссе 
сол жерге жерлеңдер. Қабірімді қазған кезде астынан 
үлкен қайрақтас шығар, сол тасты моламның басына бет 
етіп қойыңдар», – деп өсиет қалдырыпты. Сонымен дәл 
айтылған күні ағайынның жас жігіттері батырды зембілге 
салып, осы жатқан жеріне жерлеген екен. 

Алакөл ауданы әкімінің орынбасары А.Ә.АХАНОВ: 
«Біздің қазақ елі, қазақ жері даналарына, батырларына 
бай. Соған байланысты бүгінгі күні аталып отырған Кейкі 
баба бір рудың емес, бүкіл халқымыздың батыры болып 
есептеледі. Баба ұрпақтарына осындай ұлағатты істі 
қолға алып, ата даңқын жаңғыртып жатқаны үшін үлкен 
алғысымызды білдіргіміз келеді. Артында із қалдыратын 
бабаларымыз көп болсын!» – деп ақ тілегін жаудырды. 

Даңқты аталар есімін елге ұлықтауда үлкен істер 
атқарып жүрген Халықаралық Мұстафа Шоқай қорының 
президенті, әлеуметтік ғылымдар академиясының құрметті 
академигі Базарбай АТАБАЕВ құнды деректерді паш етті:

–Ассалаумәғаләйкүм, құрметті ағайындар. Арада осынша  
үш жүз жыл өткеннен кейін сіздермен қауышқанымызға 
өзімізді бақыттымыз деп есептейміз. Ағайындықтың 
көпірі жалғасып, бір-бірімізге қамқорлығымызды көрсете 
берейік. Артымызда жас ұрпақ келе жатыр.  Соларға бұл 
іс – үлкен өнеге. Қазақта «Алмас қылыш жерде жатпайды, 
я көміліп, я ұмытылып қалмайды» дейді.  Біз бұған дейін 
Кейкі батырды білмеуші едік, тек Амангелдінің Кейкісін 
білуші едік. Сіздердің арқаларыңызда бабамызды тауып 
жатырмыз. Алдағы уақытта Кейкі батыр атындағы қор 
құрылады, тұлғаның ашылмай жатқан оқиға, белгілері сол 
қор арқылы ашылады деген сенімдеміз. 

1992 жылы Қызылорда облысы әкімінің ықпалымен 
Мұстафа Шоқай атындағы қор құрдық. Оған себеп – сол 
кезде Мұстафа Шоқай жөнінде әртүрлі пікірлер қалыптасқан 
болатын. Өйткені, КГБ офицері Серік Шәкібаевтың «Үлкен 
Түркістанның күйреуі» атты кітабымен уланған халық 
Мұстафаны, адам айтса нанғысыз, отанын сатқан сатқын 
есебінде көрсетті.  Әкім шақырып, қор құрылғанда біраз 
жігіттер тіксініп, қорқашақтап жүрді. Дегенмен, қасымнан 
табылған Бақтияр, Мұхит, Уәлихан – бәріміз қосылып, 
Германиядағы Мұстафаның басына тәу етіп, әрмен қарай 
Париждегі Мәрия анамыздың бейітін тауып,  Құран оқып, 
ауылдың топырағын апарып салдық.  Одан кейін екі ел 
аралық түрлі дипломатиялық жұмыстар,  қатынас қағаздар 
арқасында Мұстафа Шоқайдың басына ескерткіш қоюды 
ұсынып, сол тілегімізге жетіп, оны Францияның Ножан-
сюр-Мары қаласына  мүсінші Амангелді Кененбаев 
екеуіміз арнайы алып барып орнаттық. Оның алдында 
Қызылорда облысының орталығында, Шиелі ауданында 
Мұстафа Шоқайдың  ескерткіші ерекше құрметпен 
ашылды. Мүсіншісі Мұратбай Үмбетов бүгін осында отыр. 
Бұл жұмыстарды жүзеге асыруда үлкен қиындықтарға тап 
болдық. Маған көмектескен бірден-бір адам  – Дүниежүзі 
Қазақтары қауымдастығының төрағасы, белгілі ұлтжанды 
азамат, жазушы  Қалдарбек Найманбаев еді. Бірге Стамбулға 
да бардық, Берлинге де сапар шектік, Мәскеу, Ташкентте 
конференциялар өткізіп, Мұстафамызды халық алдында 
ақтап, жаладан аршып алғандай болдық. Кешегі бодандық 
қамытынан енді ғана құтылып, өлгеніміз тіріліп, өшкеніміз 
жанып жатқаны осы емес пе, бүгін, міне Тәуелсіздігіміздің 
25 жылдығын тойлар тұста батыр Кейкі бабамызды тарих 
топанынан суырып алдық. Былтыр Алматыда қыпшақтар 
бас қосқанда осы Алакөлдің  Мырзабек. Кейкі атамыз 
осында жатқанын айтты, бұл игілікті шаруа сол таныстықтан 
басталды-ау деймін. Елін азат ету  үшін опат болған ата-
баба рухы ешқашан жерде қалмауы тиіс. КезіндеТұрғанбай 

датқа Хиуа хандығымен 
соғысып, соның жо-
лын да құрбан болды. 
Кішкентай баласы Құт-
пан жаудан қашып құ-
ты лып, Арқада дүниеге 
Иман жүсіп келді. Иман-
жүсіпті ақтап алу ға 
да осында тұрған көп-
шілік азаматтар көп 
үлес қосты. Жүре гі міз 
жарылардай қуа нышта 
тұрмыз. Осы туыс-
қандығымыз жалғаса 
берсін. 

Жергілікті ардагер 
Нұрғисат ШӘКІРҰЛЫ 
біраз ұлағатты әңгіменің 
тиегін ағытты. 

–«Өткенді білмей болашақты болжау мүмкін емес» 
деген халық даналығы бар. Көріпкел, батыр ата аруағын 
сыйлап, елді жинап, ас беріп отырған азаматтарға шын 
жүрегімнен алғыс айтамын. Енді қыпшақтар Жетісу өңіріне 
қалай келгені туралы айта кетейін.  1960-66 жылдары екі 
рет Сыр бойының Шиелі ауданынан Ырзахмет деген тәуіп 
ата әдейі іздеп келіп: «Осы жақта малай ұрпағы Ақбай 
батырдың өніп-өскен ұрпақтары бар деп естуші едім», – деп, 
ел аралап, қыпшақ қарияларымен сұхбаттасып, өз еліне мол 
мағлұмат тоқып қайтқан болатын. Ырзахмет тәуіп сол келген 
жылдары жетпістің ішіндегі кісі еді, көрген-білгенін қағаз 
бетіне түсіріп, мойнына тұмар етіп тағып, ешқашан жанынан 
тастамайтын көрінеді. Қайтыс болғаннан кейін жақындары 
тұмарды шешіп, оқып көрсе: «Жетісу өлкесіндегі Алакөл, 
Үйгентас өңірінде Ақбайдан тараған ұрпақ бар, солармен 
қарым-қатынас жасап, бауырларыңа тартыңдар!» - деген 
өсиет қалдырыпты. Сол өсиет бойынша шиелілік Болат 
Күлімбет, Шымкенттен Рысбеков Мырзабек, Қызылащыдан 
Тұтқабай деген ақсақал – үшеуі 2000 жылдары Екпіндіде 
тұратын мені іздеп келіп: «Сіз қыпшақтардың шежіресін 
жинап жүргеніңізді естіп іздеп келдік. Жетісу өңірінде 
шашырап жүрген Ақбай атаның  ұрпақтарының шежіресін 
жинап беруге көмектесіңіз», – деп өтініштерін айтты.  
Содан бастап Алакөл, Сарқан, Ақсу, Талдықорғандағы 
қыпшақтардың шежіресін жинақтап, 2002 жылы Қанат 
Әлібековтің демеушілігімен, Серік Толғанбаевтың көмегімен 
кітап етіп шығардық. Серік ол кезде Алакөлдің табиғат 
қорғау қорының алғашқы ұйымдастырушысы болатын, - дей 
келе аталар тарихын бір шолып өтті. 

Ал астаналық журналист Мұрат Күлімбет торқалы тойға 
арнаған өлең шумақтарымен  шабыттана шашу шашты: 

Қызылащы!
Нар жолына нұсқа үйің,

Сен дегенде қалай құстай ұшпайын?
Дабылыңа дүр сілкініп Сарқаның,
Ұраныңа үн қосқанда «Үш қайың». 

Келем саған алға тартып ар ізгі,
Бұл сапарым – перзенттік бір парыз-ды.
Тарам жолдар тұлпарлардың тыныстап,
Шұбатылған шылбырлары тәрізді.

Ұлан далам – ұлағатты анамыз,
Туған талай батыр ұл мен дана қыз.
Жондарында ізі жатыр жойқынның,
Сүрлеуінде сыр боп тұнып сан аңыз.

Өміріне парасатты парық қып, 
Өтті қанша бабаларым жарықтық.
«Ақтабанда...» аңырады аналар,
Көздерінен көңілдегі зар ытқып.

О, бабалар!
Осалың жоқ, осалың,
Жолдарыңмен жүйткіп бүгін жосамын.
Рухымен жебеген-ді Көкбөрің,
Аруағымен Есалың мен Досалың.

Ынтымағың ырыс болған іргелі ең,
Дүрліктірген ордаңды ойран – дүрбелең.
Шежіресін шертеді енді ерліктің, 
Қылаң етіп бір белеңнен бір белең.

Сәттеріңде жау қарасын сақшы ұққан,
Сахарамнан сай тасындай сап шыққан.
Бұл даламның төсін тіліп жіберсең,
Селге айналып кететіндей шапшып қан.

Туған далам!
Тағзым етем саған мың,
Жетсе ұрпағың қадіріне бағаңның.
Тарихыңнан өшіре алмас әлдекім,
Ерлік даңқын батыр Кейкі бабамның.

Өткенді айтып біздер қанша сүріндік,
Ақиқатын қазбаласақ сыр үңгіп:
Серігіне Аманкелді батырдың,
Қойған оның есімін де ырым қып.

Тарихты ойып жасағанмен жалған із,
Жалғандықпен баса алмаймыз алға біз.
Уақыт өзі сарабынан өткізген,
Ерлер жайлы ел жадында қалды аңыз.

Кейкі баба! Бұлт боп төнген тұста мұң,
Буырқанған бойыңдағы күш-қаның.
Жауға ұқтырып тегеурінін түздіктің,
Бермедіңдер даланың бір пұшпағын.

Ойқастаумен оң жолыңды оңғардың,
Жасын болып жасағына жоңғардың.
Енді бүгін тыныштығын күзетіп,
Жатқандайсың жотасында жондардың.

Өлімнен де қаймықпаған қосының
Жатыр бірге, 
Көңіліңе хош ұғын.
Өзіңменен өре тұрып кетердей,
Төңіректен естілсе тек тосын үн.

Құрбанына айналдың да ақ істің,
Енді бүгін 
Халқыңменен табыстың.
Қайрақ тасың қалқаны боп қазақтың,
Шаншылып тұр найзасындай намыстың! 

–Ағайын, бұдан он сегіз жыл бұрын осы маңға 
келіп, ағайындармен жүздесіп, біраз әңгімелесіп, Кейкі 
бабамыздың басында болып қайтқан едім.  Мына біз 
қыпшақ-қыпшақ деп жатырмыз, бұл найман елінің елі.  
Найман ағайынға рахмет, бөліп-жармай ескерткіш қоюға 

атсалысып жатыр.  Бөле-жаратыны 
жоқ, Кейкі – қазақ халқының 
батыры. Мен өзі найман ағайынға 
күйеумін. Біздің елде: «Найманы 
жоқ ел – жетім, найманнан қыз 
алмаған ер – жетім» деген тәмсіл 
бар, – деп, елдің көңілін бір көтеріп, 
мұң мен зарға толы «Шоқайға 
шағыну» атты өлеңін оқып берді. 

 Шиелілік ардагерлер кеңесінің 
төрағасы Әбдішүкір БАТЫРБАЕВ 
болса:

–Ардақты ағайын! Сыр бойы, 
Шиелі ауданындағы 80 мың 
халықтың 95 пайызын құрайтын 
қыпшақ елінен 22 ағайыныңызды 
алып келдім. Қаймағы бұзылмаған 
қыпшақ елінің ең үлкені бұлтын 
қыпшақ қауымының төрағасы, ҚР 
мәдениетіне еңбегі сіңген қызметкер 

Әлмырза Ноғайбаев ортамызда отыр. Кейкі бабамыздың 
үлкен тойы өтетінін естігеннен бәріміз асыға күтіп, 2 мың 
шақырым жер жүрсек те, шаршамай жеттік. Баба рухы 
қолдаған болар, бәлкім. Түскен бойда мына жотада құран 
оқыдық. Бұл жер қырғын соғыстар  өткен жер. Әсіресе, 
жоңғарларды таудан асырып қуып шыққан сыр бойынан, 
Арқадан келген батырларды Абылай хан еліне қайтармай, 
осында үй тігіп, ұрпақ таратуды бұйырған екен.  Ақбай 
бабаның осында жатқанына қуанып тұрмын. Басына белгі 
қоюға бастама көтеріліп жатыр екен, Аллаға тәубә. Жалпы, 
Талдықорған-Алматы облысы бойынша мұндағы ағайынға 
Сейдахмет Толғанбаевты төраға етіп сайладық. Сейдахмет 
Иманжүсіптің 150 жылдық, Мұстафа Шоқайдың 125 
жылдық торқалы тойларына куә болып, Шиеліге бірнеше 
рет келіп қайтты. Біртуғандармен танысып қайтты, содан 
бері қарым-қатынасымыз үзілген жоқ. Барыс-келіс көбейе 
берсін. Қыз беріп, қыз алысқан қарға тамырлы қазақпыз 
ғой, бөлінбейік, – деп тәлімді  ой тастады. 

Бұдан соң Алматыдан арнайы келген еңбек ардагері 
Бұйрабай ЖӘРІМБЕТОВ, Қызылорда облысы,  Шиелі 
ауданынан келген Ақбай ұрпағының түлегі Серікбай ағалар 
жылы лебіздерін айтты. Ал Алакөл аудаы ақсақалдар 
алқасының төрағасы Серік Мәженұлы Байзаров:   

–Құрметті алыс-жақыннан келген қонақтар! Біз 
бүгін тарихи сәтке куә болып отырмыз. Өздеріңізге мәлім, 

үш ғасыр тәуелсіздік үшін ата-бабаларымыз еліміз бен 
жерімізді қорғаймын деп жандарын құрбан етті. Олардың 
бәрі де батыр. Бірақ, көпшілігінің есімдері кейінгі ұрпаққа 
жетпей жатыр. Бүгін Кейкі бабамыздың аты жаңғырып, 
рухына құран оқылып, Алакөл ауданында үлкен бір іс-шара 
өтіп жатыр. Алакөл ауданы – қасиетті жер, мұнда қасиетті 
адамдардың мүрдесі көп. Мысалы,  Қонаев атамыздың соңғы 
демі Алакөл жағасында  таусылғанын айтсақ та болады. 
Осы шараны ұйымдастырып отырған өзіміздің жерлесіміз 
Сейдеш Әмірханұлына Алакөл ауданының халқы үлкен 
рахмет айтуымыз керек.  Міне, тәуелсіздік алғанымызға 
25 жыл толып отыр. Тілімізді қайтардық, қаншама мешіт 
салынды, адамдар жүрегіне имандылық орнауда. Батыр 
бабаларымыздың есімдерін жаңғыртып ұрпаққа жеткізу 
– аға ұрпақтың міндеті.  Болашақта Кейкі батыр басына 
кесене орнатылғалы жатыр екен, бұл өте құптарлық жағдай. 
Ол жастарымызды отансүйгіштікке, ұлтымыздың салт-
дәстүрін, әдет-ғұрпын насихаттауға үлкен септігін тигізері 
анық, – деді.  

қызылордалық шаштылар қауымдастығының төрағасы 
Бақтияр ӘБДІРАМАНОВ:

–Қанша уақыттан бері армандап жүрген арманымыз еді, 
бүгін орындалғанына көңіліміз толып тұр. «Өлі разы болмай, 
тірі байымайды» демекші. Бүгінгі таңда  жеті ата шашты 
руы 500 жылдан бері қыз алыспай келеді.  Шашты атадан 7 
жарым мың шаңырақпыз, ол енді 40 мыңдай ел ғой. Жетісу 
төңірегінен ағайын тапқанымызға бақыттымыз. Жақында 
білдік, 250 шаңырақ туысымыз cырта жүр екен. Шаштыдан 
шыққан белгілі тұлғалар: Иманжүсіп, Бұдабай ақын, 
Жаназар батыр, Мұстафа Шоқай...  Кейкі атамыз табылып 
жатқанына өте қуаныштымыз. Халқымызға ортақ батыр 
атамыздың атын ұлықтап, көше, мектеп атын беруді  кейінгі 
ұрпақ қолға алады деген үміттеміз, – дей келе, Шашты 
атаның образы бейнеленген Әбілқасым Сәрсенбаевтың 
қолынан шыққан портретті алакөлдік ағайынға сыйға 
тартты. Сондай-ақ, «Орамал тон болмайды жол болады» 
демекші,  игілікті шараның басы-қасында жүрген бірнеше 
азаматтың иығына шапан жапты. 

Халықаралық Мұстафа Шоқай қорының президенті 
Базарбай Атабаев «Мұстафа Шоқай» медалін Мұстафа 
Шоқайдың қайта оралуына тілектес болған Алакөл ауданы 
әкімі Әлібек Әскербекұлы Жақанбаевқа, екі араға алтын 
көпір салған қоғам қайраткері Мырзабек Рысбековке, 
Алакөл ауданының Құрметті азаматы Сатыбалды Сағынтаев 
пен Сейдахмет Толғанбаевқа лайық деп тауып, өңіріне 
тақты.

«Кейкі батырға – 250 жыл» төсбелгісіне Алакөл 
ауданы әкімінің орынбасары А.Ә.Аханов, ауданның бас 
имамы, «Ғасыр адамы» атанған Кеңсікбаев ақсақал, Серік 
Толғанбаев,  Александр Мұхамедиярұлы Нұрпейісов, т.б. 
азаматтар  ұсынылды. Айта кеткен орынды болар, орда 
бұзар отыз жастағы Александр Нұрпейісов – «Достық» 
кедені бастығының орынбасары. Қызмет бабымен осында 
келгеніне екі жылдай болыпты. Кезінде Торғайда туып-
өскен әкесі Мұхамедияр Латвияда әскери қызметте болып, 
орыс қызына үйленіп, осы Александр дүниеге келген екен. 
Әкесі бүгінде аман-есен, Астанада тұрады. Бір ауыз қазақша 
білмесе де қаны қыпшақ екенін мақтаныш ететін Саша 
ағайынмен араласып, бауырын бүтіндеуге ынталы екені 
қуантты бізді. 

Астанадан ат терлетіп келген жеке кәсіпкерлер 
Бекмағанбет Пірімбетов пен Ержан Есенбаев, Махамбетқали 
Қазымов, Шиеліден шаршамай жеткен арда азаматтар: 
Болат Күлімбет, Исабек Байкенжеев,  ауыл әкімі Тұтқабай 
Кейқуатов, Алматыда тұратын ұстаз-зейнеткер Қали 
Дүйсеманов, ізгі істердің ұйытқысы Махамбетқали 
Садықов, жеке кәсіпкер Қарлығаш Қуанышбекқызы, т.б. 
барлығының ағайынға айтар алғысы мол. 

Шара соңында алыстан келген қонақ – Ораз  
Мысырханұлы көпшіліке бата беріп тұрып:

– Алла тағалам адамзатқа берген құнды нығметтің 
ең қымбаттысы – бүгінгі бейбіт, тыныш өмір сүруіміз. 
Пайғамбарымыздың хадисінде екі көз тозаққа түспейтіні 
айтылады. Біріншісі – өзінің күнәсіне егіліп  жылаған көз 
болса, екіншісі – елдің тыныштығы, амандығы үшін ел 
күзеткен,  шекара күзеткен көз екен. Сондай адам, міне, 
осы Кейкі бабам. Бабаның жатқан жері жайлы болсын.  
Өткенді ұмыту – өшкендіктің белгісі, өткенді ұлықтау – 
өскендіктің белгісі. Барлықтарыңызға Алла разы болсын, 
– деп батыр рухына Құран бағыштады. 

Кейкі бабаның рухына тағзым етіп келген 
жұртқа арнап Алакөл аудандық Зейнеп Қойшыбаева 
атындағы мәдениет үйі өнерпаздары шағын концерттік 
бағдарламасын  ұсынды. Бұдан 25 жыл бұрын Қабанбай 
батырдың 300 жылдығы республикалық деңгейде осы 
өңірде аталып өткені белгілі. Сол кезде «Бабалар рухына 
тағзым» атты Ахмет Кендірбековтің өлеңіне жергілікті 
сазгер Әділғазы Юсугов рухты ән жазған екен. Автор сол 
шығармасын орындап, көптің көкейіндегісін дөп басты. 
Сондай-ақ, белгілі әнші-сазгер Әлмырза Ноғайбаев жүрек 
қылын шертер тегеурінді мақамымен «Ақсақ киік», тағы 
басқадай тағылымды әндерімен шашу шашты. 

Батыр бабалар рухы бүгінгі ұрпақты желеп-жебеп 
жүрсін, ағайын! 

Гүлжанат ШОНАБАЙ

МҰҒАЛІМДЕР ТАМЫЗ КЕҢЕСІНДЕ БАС ҚОСТЫ
Биылғы жылы Алматы облысында 9 мектеп пайдалануға беріліп, 

тағы 37 мектептің құрылыс жұмыстары келесі жылы толығымен 
аяқталады. С�йтіп апатты және үш ауысымда оқытатын мектептердің 
мәселесін шешуге мүмкінедік туады. Бұл туралы бүгін Талдықорған 
қаласындағы І. Жансүгіров атындағы Мәдениет сарайында �ткен 
«Білімді ел – мәңгілік ел» атты мұғалімдердің тамыз конференциясында 
облыс әкімінің бірінші орынбасары Лаззат ТҰРЛАШОВ айтты.

Дәстүрлі форумға облыстың аудан, қалаларындағы білім мекемелерінің 
өкілдері қатысты.

Конференцияның алдында облыс әкімінің бірінші орынбасары Лаззат 
ТҰРЛАШОВ мұғалімдер мен оқушылардың жетістіктерін, инновациялық 
идеяларды және білім саласын одан әрі дамыту жоспарлары туралы 
мәліметтер көрсетілген көрмемен танысты.

Пленарлық отырыстың салтанатты ашылуында баяндама жасаған 
облыстық білім басқармасының басшысы Л. Базарқұлова мұғалімдердің 
біліктілігін арттыру, білім сапасын көтеру, жазғы демалыс және сауықтыру 
шаралары, педкурстардан өту қорытындылары, сол сияқты үйірмелік 
жұмыстар жайлы кеңінен баяндады. Жуырда ашылған Оқушылар 
сарайындағы түрлі үйірмелер балалардың жан-жақты дамуына мол 
мүмкіндік қарастырылып отырғанын да айтты. Сонымен қатар білім 
басқармасында баспасөз орталығы ашылатынын тілге тиек етіп, бұл орталық 
арқылы білім саласындағы жаңалықтар, өзекті мәселелер талқыланатынын 
жеткізді.

Конференция барысында ҚР Білім және ғылым министрлігі Білім және 
ғылым саласын бақылау жөніндегі комитеттің төрағасы Ахметжан Пірімқұлов 
жаңартылған білім мазмұнына сәйкес енгізілетін жаңа реформалар туралы, 
атап айтқанда, үш тілде білім беру, 5 күндік оқу аптасына кезең-кезеңімен 
көшу, мектеп формасы және басқа да жаңалықтар туралы кеңінен баяндады.

 Форум соңында облыс әкімінің бірінші орынбасары Лаззат ТҰРЛАШОВ 
сөз алып, өңірде 9 мектеп пайдалануға берілетінін, тағы 37 мектептің 
құрылыс жұмыстары келесі жылы толығымен аяқталатынын, бұл апатты 
және үш ауысымды мектептер мәселесінің толық шешілуіне мүмкіндік 
беретінін айтты. Сол сияқты балабақшалар құрылысы қарқынды жүруде. 
Бүгінгі күні мемлекеттік-жекеменшік әріптестік механизмін тиімді қолдану 
нәтижесінде облыста балаларды мектепке дейінгі қамту деңгейі 79 %-ке 
жетті.

- Мемлекет басшысы «Нұрлы жол – болашаққа бастар жол» атты 
Жолдауында және «100 нақты қадам»  жоспарында тиісті міндеттер жүктеді.

Ұлттық жоспарда елімізге іскерлік танытып, жаңа бастамалар көтеретін 
білікті маманның аса қажет екені баса айтылды. Мақсат біреу – ол 
оқушыларға сапалы білім, саналы тәрбие беру. Педагогикалық ұжымның, 
ұстаздардың жауапкершілігін барынша арттыру. Бұл – бәрімізге маңызы 
жоғары, талабы биік, ортақ міндет.  Сондықтан, облыс ұстаздары алдағы 
уақытта білімді ұрпақ, тәрбиелі шәкірт, саналы азамат тәрбиелеп шығаруға 
бар күш-жігерін жұмсайды деп сенемін, - деді Л. ТҰРЛАШОВ өз сөзінде.

Мұнан соң басқосу облыс педагогтарын марапаттау салтанатымен 

жалғасты. 17 мұғалімге «Қазақстан Республикасы білім беру ісінің 
құрметті қызметкері», ҚР Білім және ғылым министрлігінің «Ы. Алтынсарин 
төсбелгісі» берілді. Сонымен қатар педагогтарға құрмет грамоталары мен 
алғыс хаттар табысталды.

Жалпы, мектепке дейінгі біліммен қамту саласында «Күншуақ» 
жекеменшік балабақшасының меңгерушісі Перзат Қадырова мектепке 
дейінгі тәрбие барысында инновациялық технологияны тиімді қолданғаны 
үшін «Жаңашыл жетекші» төсбелгісімен, дипломмен марапатталды. 

ШЕБЕРХАНА Үш қоңыр

(Соңы. Басы өткен сандарда)  

Тағы да сол «Батыс» пойызы (28.09.2011 жыл). 
Ұйқылы-ояу жатырмын.  Қай бекет, қай станса екенін 
білмедім – пойыз сырғанап барып тоқтағандай 
болды. Сыртта адамдардың абыр-дабыры, 
хабарлаушының саңқылдаған ашық дауысы. 

Кеудемді жартылай көтеріп, терезенің пердесін 
ысырдым. Стансаның аты жазылған жазуды  іздеп едім, 
көзіме түспеді. Түрегеліп жолаушылардың абыр-дабыры 
шығып жатқан есікке қарай беттедім. Ойым: әжетханаға 
қайырылып, әрмен қарай, реті келсе, сыртқа шығып 
қайту. 

Вагон есігі  жағынан бір кіріптар адамның дауысын 
құлағым шалды. Түсінгенім: вокзалда бүкіл буыншақ-
түйіншектерін  ұрлатып алып,  ақша-мақшалары соның 
ішінде кеткен. Баратын жері – Ақтөбе. Жақындап барып 
көз тоқтаттым. Жолсеріктің қарсы алдында жұтаңдау 
келген, орта бойлы жігіт демігіп сөйлеп тұр.

– Үй-ішім Ақтөбеде. Менің бұл жағдайымнан 
олар хабардар. Вокзалға шығады. Жақсылығыңды 
бұл дүниеде ұмытпаспын. Кірген-шыққан  бірді-екілі 
адамдардың күбір-сыбырын құлағым шалды. 

– Өтірік айтады, алаяқ біреу ғой.
– Қайдан білесің, рас шығар. Ондай болады ғой.
«Кіре бер» дегені болар, жолсерік кіріптарға бірдеме 

деп ауызын жыбырлатып, ішке қарай басын ырғады.
Ертеңіне әлдекімдерге мұңын шаққан әлгі кіріптар 

жігіттің дауысы естілді. Мен купенің есігін саңылаулап 
ашып, дыбыс шыққан тұсқа сығалап қарап едім,  кіріптар 
жігіт үш-төрт адамның  ортасында тұр екен.

Нанасыздар ма, нәр татпағаныма бүгін екінші күн... 
«Мен осындай болып қалдым» деп кімге жағдай айтайын 
және сені түсініп жатқан кім бар?

Кіріптардың айналасындағы үлкен-кішілерден: 
«алда байғұс-ай» деп аяныш білдірген ешкім 
байқалмады – біреуі олай кетті, біреуі былай кетті.

Біздің купедегі төрт адамның екеуі жоғарыдағы 
төсекте ұйықтап жатыр. Олардан қайран жоқ. Мен 
шайдың қамымен жүрген әйеліме бұрылдым.

Сен қапшығыңның аузын шеш. Әнебір жаны 
қыдырған жігіттің көңілін аулайық

Ой, сен де.. шерез шур...
Сауап... Сауап болады. 
Мариямның сөмкесінен шыққан азын-аулақты алып, 

әрмен қарап тұрған кіріптарға дыбыс бердім.
– Бауырым, мына бір азын-аулақты кәдеңе жарата 

тұр. Құдай қай жағынан тағы не береді.
– О, аға-а...
Бес жүз теңге, мың теңге біреулер үшін дым да 

емес, біреулер үшін – ақша. Бір стансада нан, тәтті су 
құйылған бөтелке ұстап кіріптар сырттан келе жатты. 
Аңғармаған болып, купеме кіріп кеттім.Кіріптар вагонда 
бір көрініп, бір көрінбеді. Купеден бір шыққанымда  ол 
бір тұрып, бір отырып, әрлі-берлі кезіп жүр екен. Ішінде  
қандай астан-кестен жатқанын қайдан білейін, әйтеуір 
жаны қыдырып жүрген адамға ұқсаттым. Бір ой келді. 
Сол ой мені жолсеріктің купесіне ертіп барды.

Інім, уақытыңды алмаймын. Бір әкелік өтінішім бар
Айта беріңіз.
Ақтөбеге шейін баратын, пойызға билетсіз мінген  

әнебір жолаушы әбден қалжыраған. Соған қисая 
тұратын бір қуыс тауып берсей. Кімнің басында не 
болмайды.

Болады аға, болады.
«Ақсақал, ол біздің өз шаруамыз, ішкі ісімізге 

араласпаңыз» десе не дер едім. Бір үлкендік сөзімді 
өткізгеніме жаным жылынып, купеден  шыға бергенімде, 
кіріптар жолаушы қарсы соқты. 

Бауырым, кідір. Өзіңе байланысты жолсерікке  

бір ауыз өтініш айттым. Құп алды.Демалатын орын 
қарастыратын болды.

Ой, аға-а, рахмет!
Ақтөбе вокзалы. Жолсерік вагонның есігі алдында 

маған қолын созды.
Ақсақал, аман болыңыз.
Жақсы, інім. Өздерің де аман болыңдар.
Бір түсінбегенім, байқамадым ба, кіріптар жолаушы 

қайтып көрінбеді.
...Кіріптарлық...О-о, қасқа кіріптарлық – 
Мұқатпады ол кімді іліп-тартып.
Өтінішін, мұқтажын жеткізе алмай
Қанша көздер жұмылды құрып қалғыр!

КӨЗІН КӨРСЕТПЕЙТІН ҚЫЗ

Бір аялдамада менің оң қапталымдағы бос орынға 
жиегі жалпақ қара қалпақ киген қыз бала келіп отырды. 
Шамамен жиырма жастың о жақ-бұ жағы. Сәлден кейін 
ол бір қолымен қалпағының төбесінен төмен қарай 
қойып қалып, көзін көміп тастады. Онымен де қоймады, 
пілдің құлағынан тартқандай екі қолымен  қалпақтың 
екі жиегінен  тартып,   бетінің  жартысын тағы көмді. 
Аялдама сайын ішке қарттар да, балалы әйелдер де 
кіріп-шығып жатыр. Менің қасымдағы қыз бала оның 
бірде-біреуін көрген жоқ. Автобус «Қажымұқан» 
аялдамасына жақындай бергенде барып ол қалпағын 
көтеріп,көзін ашты.

 – Стоп!
Даусым қаттырақ шығып кетсе де, түсімді жылытып 

«көршіме» білген орысшаммен кішкене үлкендігімді 
айттым. Қазақшасы:

 – Қарағым, сіз қандай сұлу қызсыз. Өкінішке орай, 
сіздің сол сұлу бет-әлпетіңіздің жартысын қалпағыңыз 
жауып тастады. Бұдан былай көзіңізді көпшілікке 
көрсетіп жүріңіз, иә ма?

 – Түсіндім, - деп қыз бала салқындау  тіл қатып, 
аталған аялдамада түсіп қалды. Талдайық.

Бетперде дейміз бе, көзжұмбай дейміз бе – 
үйдегі,түздегі көп қайшылықтар, сөз жоқ, әлгіндегідей  
мысалдан. Ол көз көрсетпеудің арғы жағында қаншама 
сұмдықтар бұғып жатыр! Көргенсіздік, міндетті жұмысты 
міндетсіп атқару. Бәрі-бәрі соның ішінде. 

Міндетті жұмыстарын міндетсіп атқаратын, 
бастарынан бір ауыз сөз асырмайтын бажылдақтар көп. 
Көпшілік көліктерін алайық. Адамдарға жылы сөйлеп, 
жылышырайлықпен қарап, жастармен тіл табысып, 
қарттарға, балалы әйелдерге орын ығыстырып беріп, 
халыққа мәдениетті қызмет көрсететін кондукторларды 
сирек ұшырастырамыз. Білетіндері  тек ақша, көлікпұл. 
Автобус-троллейбустардың ана шетінен мына шетіне  
шейін жұртты жапыра-мапыра аласұрып жүргені. 
Жұмыс тұрғысынан, жоспар тұрғысынан оларды түсінуге 
болады. Сонымен бірге иман, тәртіп деген де бар емес 
пе? Қайсібір кондукторлар мен билет тексерушілер 
/ревизор/ тіпті адам жейтіндей. Бұл жүргізуші 
ағайындарға да тән.

Иман демекші, Алматыдағы  қазақ тілі мен әдебиетін 
тереңдетіп оқытатын №2 мектеп-интернаттың тәрбиеші-
ұстазы қатты күйініп бір әңгіме айтты.

– Өткен жылдың /1988/ желтоқсан  айында  қырық 
шақты оқушыны бір кездесуге алып барып, кеш 
тарқадық. Мемлекеттік көліктер келіп болмады. Жеке 
меншік көліктер бірінен кейін бірі ағылып жатыр. Оған 
қалта көтермейді. Балалар жаурай бастады.

Ұстаздың әңгімесінен ұстағанымыз: келесі бір 
жекеменшік автобустың кабинасына бас сұғып, 
жүргізушіге осылай да осылай,  интернаттың балалары 

еді, ала кетіңізші деп өтініш айтады. Жүргізуші (қазақ) 
міз бақпайды: «жоқ болмайды!» /Бүйіріндегі нөмер: 28-
93/. Ұстаз келесі автобусқа кіріп, жүргізушісіне /орысқа 
ұқсайды/ әлгі өтінішін жаңғыртып айтады. Жүргізуші: 
«Жартысын алайын. Артқы жақта тұрсын» дейді.  /324 
бағыт бойынша қатынайтын автобус. Бүйіріндегі номер: 
11-29/. Балалардың қалған жартысы  келесі  жеке 
меншік автобусқа /10-57/ ілігеді. Жүргізушінің аты-
жөні ¬Жанбатыров Бекмұрат.

Бұл жерде біз міндетті   қызмет пен иман мәселесін 
қатар алып отырмыз. Қандай жағдайда да  ақша  иманды  
басып озса, түптің түбінде  оның арғы жағы   – апат! 
Катастрофа!

Көпшілік көліктерінде, сауда орындарында, әсіресе 
базарларда бейәдеп сөздердің неше түрі ысқырып 
жатады. «Әй» дейтін ажа, «қой» дейтін қожа жоқ. 
Ал, Қытай әкімшіліктері 50-ге жуық сөздер мен сөз 
тіркестерін қолдануға үзілді-кесілді тиым салған. 
Олар «сіздің шаруаңыз емес», «Неге желімше жабысып 
қалдыңыз», «Білмеймін» т.б. / «Қазақ елі», 20 қазан 
1990 жыл/

Жалпы, Қытай елінде әдептіліктің 30 мыңға  жуық 
түрі бар көрінеді. Халықтың тиым сөздері  дейміз бе, 
хандар жарлығы,  қазіргі ресми құжаттар дейміз бе  
әдеп-мәдениет жайында, әрине бізде де, іс-шаралар 
аз емес. /Дипломатиялық қызмет туралы Қазастан 
Республикасының Заңы. Әдеп пен адамгершілік /
хадистер/, қызмет этикасы ережелері т.б./ Осы мәселені 
«Егемен Қазақстан» газетінің бетінде журналист 
Мейрамбек Төлепберген әлденеше қайтара көтерді. 
Өкінішке орай, күнделікті өмірде әдепсіздік, дөрекілік 
үдеп барады. Бірер дәлел.

Көзінде қара көзілдірік, қасында айқайлаған 
магнитафон – төртінші бағыт бойынша  қатынайтын  
троллейбустың  жүргізушісі  бірнеше рет жолаушыларды  
қырып ала жаздады. Тоңқалаң асқанның бірі өзіміз. 
Жолаушылар ығы-жығы шу. Жүргізуші мен кондуктор 
өздерінікін жөн санап, бет бақтырмайды. Осылардың 
ғой  ұжымдары, басшылары бар. Сол басшылар 
жұмысшыларына қайткенде  де ақша табу, жоспар 
орындауды  міндеттеп қоймай, халыққа мәдениетті, 
адал қызмет етуді қатаң талап етсе, әлгіндегідей  
берекесіздіктерге жол беріле  ме, жоқ па?!

Әңгіме көлік-транспорттың ішінде басталған дық-
тан, автобус- троллейбусты көбірек жағалап кеттік. 
Тағы да сол төртінші бағыт бойынша  қатынайтын 
троллейбус маңдайын екінші  темір жол  вокзалына 
тірей бергенде, ішке сау етіп бір топ тексерушілер 
кіріп келді. Түстері суық. Көзіне қара көзілдірік киген, 
бас киімнің күнқағары  адам сүзетіндей, біреуі шпион 
ұстағандай үлкен кісінің зейнеткерлік  куәлігінің «ішек-
қарнын» ақтарып тастады... Буыншақ-түйіншегі бар 
екі қария жерге әрең түсті. Олардың қолтықтарынан 
демеп, сүйемелдеп түсіріп жіберу әлгілердің естеріне 
келмейді.

«Тәрбиешінің өзі тәрбиеленген болуға тиіс» /К. 
Маркс/. Халықпен жұмыс істейтін болғандықтан біздің 
кондуктор-ревизорларымыз да тәрбиелі, мәдениетті 
адамдар болуға тиіс. Өкінішке орай, кейде  билет-пұл 
талап етіп, әдеп-сәдептен көп хабары жоқ кішкентай 
балалар жүреді ұрынып-соғылып...

Мұның бәрі, сөз жоқ, нашар тәрбиенің нәтижесі. 
Бұның бәрі отбасынан басталған дерт, өмір сүрген 
ортадан кеткен өрт! Мектептерде беті сау парта ілуде 
біреу. Жоғары оқу орындарында да столдардың беті 
адам көргісіз. «Сабит бабник», «я, тебя убью», «надоело 
жить» т.б. /Әжетханалар мен лифтілерде қандай жазу,  
қандай суреттер жоқ! Үйлердің кіреберіс, шығаберістері 

ше?! 
Мектеп өмірінен бір мысал. 
 

8 «Б»-НЫҢ ҰЛДАРЫ

Сендер кеше неге шықпадыңдар?
Біз өзіміз ұялып қалдық қой.
Біз сендерге записка жазғанымызды біздің ұлдарға 

айтпаңдар.
...............ттарың да шығыңдар.
...............жазғанымызға ренжімеңдер.
Жауап жазыңдар, оқыған соң жыртып тастаңдар.

С/мен  Б2 МАГ
Мына  жолдар жоғары оқу орындары өмірінен.  

« .... Қуаныш, келесі сабақтан қашайық» /қызыл 
қырындаш/. «Өзім де қашқым келіп отыр. Сенде Қ. 
Қамбарбаевтан конс. жұмыс бар ма? Ағайға уақыт 
болды деп айтыңдаршы /көк бояулы қарындаш/.

«Қамбарбаевтан мен де жазған жоқпын. 
Мақалаларымды да әкелген жоқ едім. Келесі сабақ не 
еді?» /қызыл бояулы қарындаш/

Бұлар кімдер? Бұлар міндетті жұмыстарын міндетсіп 
атқарып жүргендер. Бұлар қалпақтармен көзін 
көрсетпейтіндер.

Жастыққа, жаппай жастарға топырақ шашпаймыз. 
Кәсіптік немесе қызмет бабы әдебі /служебная этика/  
барлық  жерде қараңғы қалды демейміз. Өткен 
желтоқсан айында «Жас алаш» газеті редакциясының 
жаңа мекен-жайына  жолымыз түсті. Көзтаныс бұрынғы 
биік үйде бөлме сайын бір-екі қызметкерден отыратын 
ұжым мүшелері жаңа  мекен-жайда бес-оннан отырады 
екен. Дәлізге кіре берістегі  есікті ашып ішке аттай 
бергенімізде  жалпы қарасы жаңағы айтқан шамадағы 
қызметкерлер /Роза, Дәурен,Гүлнәр,Қабай т.б./ 
күлімсіреп  орындарынан тұрып қарсы алып, күлімсіреп 
шығарып салды. Бұны не деп түсінуге болады? Бұл 
авторға, жасы үлкен адамға және, әрине ұстазға 
деген ізет, құрмет, ілтипат. Барлық жерде осылай 
ма? Балжаңдап сағыз шайнап сауалыңа жүре жауап 
беретін, телефоннан бастарын көтермейтін, поштамен 
жіберіп немесе  өзің апарып тастаған материалыңа  
сұрау сала қалсаң бүкіл дүниені қопарыстырып, 
міндетті жұмыстарын кіржіңдеп, міндетсіп атқаратын 
әріптестеріміз аз емес. Бұлар да сол жаңағы: 
отбасынан, мектеп пен жоғары оқу орындарында 
стол-партаның беттерін жонып, бір-біріне хат боратып 
көпшілік көліктерінде көздерін қалпақтарымен 
көрсетпейтіндерден бастау алған  жарықтықтар...

Мәселе қайда жатыр!

КІРІПТАР ЖОЛАУШЫ

«БІЗ АРАҚ ІШЕТІН 
«АҒЫМНАН» БОЛАМЫЗ...»

Осындай сұмдық с�зді естідік. Ол кісінің 
с�зі сүйектен �тіп кетті. Әңгіме неден шықты? 
Кішкене кідірістен кейін... 

Қазір екі адамның басы қосыла қалса дін 
туралы, ағымдар жайлы әңгіме-дүкен құратын 
болды. Жақсы ойлай білгенге бір жағынан 
қуанатын жағдай... Дін жамандық атаулыға 
жақындамауға, ағымның құрбаны болмауға 
үндейді. 

Бір өнер өкілінің: «Бұрын осы көшеде 
бір ғана тәуіп болатын. Қазір жұрттың бәрі 
шетінен тәуіп боп кетті...» деп әзілге қосып 
айтқан сөзі бар еді. Сол секілді, бұрын діни 
салада сарапшылар саусақпен санарлықтай 
болатын. Ал қазір бәрі діни мәселеге талдау 
жасап, «пәтуа» беретін жағдайға жетті. Әрине, 
пікір білдіруге әркім құқылы. Бұл – жақсы 
үрдіс. Бірақ бізді алаңдатқан нәрсе – екіұдай, 
ақиқаттан алыс, негізсіз теріс пікірдің таралуы. 
Діни білімі жоқ, діннің астарлы мәселелерінен 
толыққанды хабарсыз адамның аузынан тұрпайы 
тұжырымның, өрескел сөздің шығуы өкінішті. 
Исламды «үрейдің» діні ретінде таныту – үлкен 
қиянат!   

Көрген-түйгенді ойға түйіп, қағазға түртіп 
жүретін Жаратушыдан тілеп алған тілші дейтін 
«жұмысымыз» бар емес пе. Біздің қазірше 
қолдан келер шаруа осы боп тұр – айту немесе 
жазу.

Өткен жолы бір ғалыммен кездесіп қалдық. 
Аты мәлім, атағы да белгілі. Біздің Діни 
басқармада қызмет ететінімізді жақсы біледі. 
Аман-саулық сұрасқаннан кейінгі әңгіме 
әдеттегідей дінге ойысты. Елдегі діни мәселе 
«шешіліп», қазіргі ахуал ауызбен «реттеліп» 
болған соң халықаралық деңгейде сөз қозғалды. 
«Анау «ондай» ағымнан екен, мынау «мынадай» 
жамағаттан боп шықты, анау «ананы» қолдайтын 
көрінеді, мынау «мынаған» бүйрегі бұратын 
сияқты» деген діни «диагноз» қойылып жатыр. 
Әйтеуір бәрінің артына бір-бір «қоңыраудан» 
ілінді. Өкініштісі сол, «дені дұрыс» діндарды 
таппай дал болғанымызды несіне жасырайық?! 

Сонымен әлгі ғалым ағамыз бірнеше сағатқа 
созылған сұхбаттың соңында сөзін былай 
түйіндеді: «Қазір адамдардың көбісі ағымда 
жүр. Ал біз арақ ішетін «ағымнан» боламыз. 
Бірақ бізде терроризм жоқ...» 

Күлгенге «керемет» сөз, жыласақ та 
жарасады. Сірә, әр нәрсенің шетіне шығып кету 
деген осы болса керек...          

Ол кісі сөзін ары қарай жалғап: «Құрысын, 
бұл да жаман «ағым». Жақсы нәрсе емес», – деп 
мырс етті. 

Дінді ұстанғандар шектен шықпай, өзгеге 
титімдей болсын зарарын тигізбей, қоғамда 
оғаш қылық көрсетпей жүруіне, ал діннен 
алыстау адамдар араққа салынбай, салауатты, 
салмақты өмір сүрсе деген тілегімізді іштей 
айтумен шектелдік.

Көзбен көргенімізді айтар болсақ, кейбір 
адамдар ұстанымдары үшін бір-бірін түсінбей, 
тіпті түсінгісі келмей, келісу былай тұрсын, өзара 
сөйлесуден қалып барады. Бұл үрдіс әке мен бала 
арасындағы отбасылық трагедияға айналуда. 
Бала араққа тым әуес әкесін айыптайды, ал әке 
баласын «сен ағымда жүрсің» деп кінәлайды. 
Оның түсінігінде намаз оқыған бала – «ағымда». 
Ал баланың ойынша, арақ ішкендер мұсылман 
емес екен. Екеуі бір жолдың екі шетінде кетіп 
бара жатқан жолаушыға ұқсайды... 

Араққұмардың: «Адам қанын төгіп, «діндар» 
боп жүргеннен гөрі ішетінімді ішіп, «тыныш» 
жүргенім жақсы», – деген уәжі де жоқ емес. Ал 
әсіредіншілдің байламы болса: «Арақты ауызға 
алатындармен араласуға болмайды». Екеуінікі 
де радикалды ұстаным. Ақтап алуға келмейтін іс.  

Осыларды табыстырып, татуластырып, 
төрелігін айтатын данагөй ақсақалдар, ел 
ағалары болса, шіркін?!

Әйгілі ғалым Хасан Басри: «Әдебі жоқтың 
білімі жоқ, сабыры жоқтың діні жоқ, тақуалығы 
жоқтың мейірімі жоқ», – деген екен. Қазір 
біздің қоғамға сөзі мен ісі түзу салмақты әкелер 
мен сөзұғар сабырлы ұл мен қыздар, жастардың 
санасын оятар салиқалы ғалымдар, зиялылар 
көбірек керек. 

Бала қашанда әкенің мейірімі мен тәрбиесіне 
мұқтаж. Өкінішке қарай, кейбір әкелер өзінің 
қаршадай баласының ақыл-кеңесіне мұқтаж боп 
тұр...

Ғалым ғалымдығын 
көрсетсе, әке әкелігін 
танытса деген тілек 
қой, біздікі!   

 
Ағабек 

ҚОНАРБАЙҰЛЫ,
ҚМДБ Баспасөз 

бөлімінің меңгерушісі

«КӨК - БӨРІ»  О�ЫРМАНДАР	А  
ЖОЛ  ТАРТТЫ

Жуырда С.Бәйішев атындағы Ақт�бе облыстық 
әмбебап ғылыми кітапханасының «Қаламгер» әдеби 
қонақжайында Қазақстан Журналистер Одағының 
мүшесі, айтыскер ақын Есентүгел Әзидің «К�к-Б�рі» 
атты кітабының тұсаукесері �тті. 

Алматы қаласы «Жазушы» баспасынан шыққан кітапқа 
Мемлекеттік сыйлықтың иегері, ақын Есенғали Раушанов 
өзінің жақсы пікірін қалдырып, ақ жол тілеген екен. 
Есенғали ақынның пікірі: «Ақын-жазушы шығармаларының 
тақырыбынан, мазмұнынан автордың өз болмысын 
танып алуға болады. Есентүгелдің жаны батырлыққа, 
еркін ойлыққа, рух асқақтығына  құштар. Бұған  дәлел – 
жинақтың  атын «Көк – бөрі» деп атауы.

«Есентүгелдің маған ерекше ұнаған жері – атақты 
Ақтан ақынның шығармашылығын зерттеп жүргені. Марқұм 
Қабиболла Сыдиықовтан кейін аталмыш салада үлкен 
қадамды бір жасаса осы Есентүгел жасайды деп сенеміз» 
- деген. Есентүгел көптің көзіне көп көріне бермеседе, 
көп дүниелер жазып тастағанынан көруге болады. 
Республикалық айтыстарда бағын сынап, талай жетістікке 
жетіп жүргені елге аян. 2013 жылғы «Облыстың мәдениеті 
мен өнерінің дамуына қосқан үлесі үшін» облыс әкімі 
сыйлығының  лауреаты  атанды.

2010 жылдан бері ақындықпен қатар ғылыммен 
де айналысып, Ақтөбе өңірінің белгісіз қалған ақын – 
жырауларын дәріптеуді қолға алып, Ақтан Керейұлының 
шығармашылығын жинақтап, ғылыми зерделеп, көптеген 
газет – журналдарға жариялап, «Қалағандарың сөз 
болса...», «Жайық деген жанды су!» деген атпен баспадан 
шығарған, ақтаңдақ ақын Зәкәрия Сағындықұлының 
шығармаларына арналған «Түрмеден талып жеткен тарпаң 
жырлар», «Жалаңтөс Баһадүр» атты ғылыми еңбектері 
жұрлыққа таныстырылды. 

Кеште сөз алған «Мәдениет қайраткері», 
айтыскер ақын Нұрлыбек Қалауов 
Есентүгелдің алғаш айтысқа шығып, бүгінгі 
күнге дейінгі өмір жолын әдемілеп суреттеп 
берсе, Қ.Жұбанов атындағы өңірлік 
мемлекеттік университетінің доценті, 
филология ғылымдарының кандитаты 
Сәдуақас Нұрбол  Әбділләұлы  ғылыми  
еңбектеріне  тоқталып  өтті. 

Ақтөбе облыстық мәдениет, мұрағаттар 
және құжаттама басқармасының бас маманы 
Маханова Гүлжан Мейірханқызы құттықтау 
сөз сөйлеп, алғысын білдірді. Өнерде бірге 
жүрген құрдасы «Мәдениет саласының үздігі» 
ақын, сазгер Орал-Қосай Байсенгір ақынның 

сөзіне жазылған әнін орындап, көпшіліктің көңілін көтеріп 
тастады. Кітапхананың  жас маманы Рахила Табынбаева 
ақынның өлеңін нақышына  келтіріп оқып берді. Сөз 
соңында ұжымға алғысын білдіріп, жыршылық дәстүрін 
бұзбаған ақын өзінің ризашылығын қолына домбырасын 
алып, жыр-термелерін төкпелетіп жіберді. Ақынның «Көк-
Бөрі»  кітабының тұсаукесері өзінің қызықты  сәтімен  есте  
қалды.

Талғат ТІЛЕУЛЕСОВ,
Қазақстан  Журналистер одағының мүшесі, 

С.Бәйішев  атындағы Ақтөбе облыстық  
әмбебап  ғылыми  кітапханасының  қызметкері 

СЕЗІМТАЛ Ж�РЕК
Ақын Тынышбай Рақымның 70 жылдығына

Бүгінде туғанына жетпіс жыл болып қалған әйгілі ақын 
және сазгер Тынышбай Рақым Алматыны «бағындыруға» 70-ші 
жылдардың ортасында Жамбыл облысынан келген еді. Қазақтың 
біртуар қызы Фариза Оңғарсынова басқаратын «Қазақстан пионері» 
(қазіргі «Ұлан») атты балалар газетіне жұмысқа орналасқан. 
Жаңатас қаласындағы орта мектепте музыка пәнінен ұстаздық 
еткен, одан Жамбыл аудандық және Жамбыл облыстық газеттерінде 
істеп, журналистік қаламын шыңдаған жас ақын, домбырашы, 
әнші, әуесқой сазгер Тынышбай Рахимовтың мүмкіндіктерін Факең 
дәл танып, оның шығармашылық жарқын болашағына сенген 
болса керек. Қазақ балалар баспас�зінің танымал үнпарағында сол 
шамада, атақты ақын апамыздың шақыруына орай, мен де қызмет 
істей бастаған болатынмын. Фариза апай  �зі басқаратын газет 
редакциясына келешегінен үміт күттіретін талантты жастар қатарын 
шоғырландырған екен. Олар балалар газетінде жұмыс істеуге 
келген алғашқы шақтың �зінде үлкен әдебиет майданындағы �з 
орындарына ұмтылып, сәтті шығармашылық тәжірибелерін жасап 
жүрген-ді. Апайдың басшылығымен бәрі жұмыла еңбек етіп, газетті 
мектеп оқушыларының сырласы, жансерігі дәрежесіне жеткізу 
ісіне белсене атсалысты. Сол кезде аптасына екі мәрте жарық 
к�ретін басылымның балалар арасында шын мәнінде ұжымдық 
ұйымдастырушы р�лін атқаруына, беделді ұжымдық насихатшы 
және үгітші болуына күллі күш-жігерлерін жұмсады. Сондай 
жұмыстардың бел ортасында Тынышбай да жүрген еді. Бұдан кейін 
апайға жеткіншектер журналын ашу тапсырылып, газет тізгіні маған 
берілді.  

Қазір, міне, біздің еліміздегі балалар баспасөзінің қарашаңырағы 
саналатын «Қазақстан пионері» газетінде істеген кезеңіміздегі тыныс-
тіршілігімізден көрініс беретін фотосуреттерге қарап отырмын. 
Жетпісінші жылдардың екінші жартысында түсірілген. 

 Мына бір суретте (№1) тамаша ақындар Тынышбай мен Дәуітәлі 
Стамбеков үшеуіміз бейнеленіппіз. Екі шайыр менің екі жағымда, өлең 

 Ал мына суретте (№7) ұжымымыз «Қазақстан пионері» газетінің 
бірінші нөмірі шыққанына елу жыл толуына байланысты редакцияға 
Орталық Комитеттен арнайы келген  қонақтармен бірге  түскен. Бірінші 
хатшы Қуаныш Сұлтанов – ортада, идеология жөніндегі хатшы Серік 
Қасенов – оң жақ шетте, жанында түрегеп тұрған – баспасөз секторының 
меңгерушісі Уәлихан Қалижанов. Тынышбай екінші қатарда ортада, 
республика комсомолы жетекшісінің артында түрегеп тұр. Одан оңға 
қарай «Дружные ребята» газетінің редакторы Ирина Боронаева мен 
жауапты хатшысы Сима Маляр, «Ленинская смена» газеті редакторының 
орынбасары Сергей Подгорбунский бейнеленген. Сергейдің жанында 
Әшірбек Көпішов, Тынышбайдан солға қарай Дидахмет, Дәуітәлі, Мереке 
Құлкенов, Көпен Әмірбеков, Қайырбек Асанов, Әшірбек Амангелдиев 

көрінеді. Бұл 1980 жыл еді. Сол жылы «Қазақстан пионері» газеті Совет 
Одағының мәртебелі мемлекеттік наградасы «Құрмет белгісі» орденімен 
марапатталды. 

Орден редакцияға жазғытұрым, балалардың сүйікті газетінің 
50 жылдық мерекесі құрметіне өткен үлкен салтанатты жиналыста 
тапсырылды. Газеттің мұндай биік абыройға ие болуына, басылымның 
мектептердегі оқырмандары арасында беделінің арта түсуіне 
Тынышбайдың да қосқан үлесі мол болды.  Ол өзінің шығармашылық 
қаламымен, жер-жердегі пионер жетекшілерімен, жас тілшілермен 
жұмыста ұстаздық, ұйымдастырушылық шеберлігімен ұжымдағы жас 
журналистерге ұлағатты үлгі көрсеткен еді. Ақынның балалар көңілінен 
шыққан өлеңдерінің көбі кішкене оқырманына «Қазақстан пионері» 
газеті арқылы жол тартқан болатын. 

«Жақын дос сезінген Әліппем, Әліппем! 
Үйрендім өзіңнен Әріпті танып мен. 
...Алдыңда баламын, 
Сені ардақ тұтамын. 
Алғашқы қадамым – Алғашқы кітабым! 
Алуан ғылымның Бастауы – Әліппем! 
Енді сен інімнің Досысың, Әліппем!»
– деп келетін шумақтары балауса шәкірт жанына жақын-тын.  Оның: 
«Жеріңнің тағдырын, 
Еліңнің тағдырын, 
Кешегі зар-мұңын, 
Бүгінін – барлығын 
Біліп ал, анықта, 
Бәрі де тарихта», 
- десе, тіл туралы: 
«Ана тілім – ата-бабам, 
Ана тілім – мен бүгін. 
Ана тілім – Отан-анам, 
Ана тілім – Елдігім. 
...Ана тілмен татып білім, 
Адам болдым, жетілдім. 
Ана тілмен бақыттымын, 
Ана тілсіз – жетіммін!».
Сондай-ақ: 
«Қара бала, сары бала, ақ бала – 
Бәріміздің тілегіміз бақ қана. 
Бейбіт күннің сәулесіндей күлімдеп, 
Достық атты ән шырқаймыз шаттана. 
Көсегеміз адалдықпен көгерсін, 
Көгімізде қалықтасын көгершін. 
Еш баланы жатсынбаймыз, қолың бер, 
Дос боламын десең бізбен егер шын», 
– деп келетін өлең жолдарын кездесулерде оқушылардың жатқа 

айтқанына куә болғанбыз. Балаларды: 
«Атың сенің – Малтапсын, 
Үзілісте – шалшақсың. 
Шықсаң егер тақтаға – 
Арт жағыңа жалтақсың»,
немесе:
«Мына тұрған Мырқымың –
Кейіпкері «Кірпінің». 
Достары оған қолданды-ау,
Сынаудың да түр-түрін»,
– секілді қаратпа сөздермен бастап, жеңіл, ойнақы сөздермен 

шымши өрнектейтін «Мазақтамалар» топтамасы мәз ететін, «Қырық түсті, 
Шірік тісті, Ұрып күшті, Жұлып  түсті», – деп келетін «Жаңылпаштары» 
қызықтыратын, «Нұрландырып маңайды, Қырдан күліп қарайды», «Ылдиға 
өзі жүгіреді, Жұрт кесесіз сіміреді», «Көк аспанға түнде, Тағылды сан 
түйме» дейтін «Жұмбақтары» ойландырып, шешуін іздететін. Журналист 
Тынышбайдың балалар тілін табуға машықтанған әріптестерімен бірге 
пионер баспасөзін өзінің көркем шығармашылығымен де танымал етіп 
жандандырғаны сондай, газет таралымы республика бойынша 250 мың 
данаға дейін өсті.

1980 жылдың күзінде Уәлихан екеуіміз БЛКЖО Орталық Комитетіне 
бардық. Бүкілодақтық комсомолдың бас штабында республика 
комсомолы оркомының ұсынысына сәйкес мені «Білім және еңбек» 

бе, мақала ма, есімде жоқ, әйтеуір әлдебір жазба жайын сөз етіп тұрған 
сияқтымыз. Газеттің фототілшісі Рахымбай Ханалиевтің жұмысы. Елгезек 
қызметкеріміз бәріне үлгеруші еді, нөмірге қажет тапсырмаларды 
орындай жүріп, ұжымның күнделікті өмірінен де небір көріністерді 
түсіріп ала қоятын.  

 Редакциядағы кезекті лездемелік жиын сәтін бейнелеген мына 
суретке (№2) Рахымбайдың өзі де түсіп қалыпты. Жұмыс үстелі 
басындағы топтың сол жақтағы біріншісі – сол. Одан әрі Дидахмет 
Әшімханов, Алпысбай Шымырбаев, Раушан Имашева көрінеді.  Оң жақтан 
қарағанда үшінші отырған – Тынышбай, менімен екі арада Бейсенбай 
Сүлейменов түрегеп тұр. Тынышбайдың қасында Дәуітәлі мен Коммунар 
(Қайым-Мұнар) Тәбеев отыр. 

 Мына бір сурет (№3) редакцияда әлдеқандай бір іс-шара 
өткізілгеннен кейін түсірілген екен. Әдетте үлкен шаруаны тындырғаннан 
кейінгі түрлі тынығу сәттерінің ұйытқысы, ұжымдағы қыз-жігіттердің 
сыйлы ағасы ретінде танылған Тынышбай ортада отыр. Жанында Әшірбек 
Амангелдиев, Бәтес Ұябаева апай, Дәуітәлі, ал екінші қатардан Дидахмет, 
Сәуле, Айнаш апай, Бейсенбай, Шәрипаны көруге болады. 

Газеттің алда келе жатқан жарты ғасырлық мерейтойына біз екі 
жылдай дайындық жұмыстарын жүргізген едік. Мерекені лайықты 
атап өту үшін әзірлік жасау жұмысына барша жас оқырмандарымызды 
тарту мақсатымен «Біздің өмірбаян» атты операция ұйымдастырғанбыз. 
Редакцияда істейтін қыз-жігіттер газеттің әр кезеңдегі қызметкерлерін 
іздеп тауып, естеліктерін тыңдау және, әрине, көне тігінділерді зерттеу 
арқылы басылымның жарты ғасырлық тарихын жаңғыртуға күш салды. 
Жер-жердегі жас оқырмандарымыз бен балғын тілшілеріміз пионер 
қозғалысының әр кезгі мүшелерімен – араларында жүрген аға ұрпақ 
өкілдерімен, соғыс және еңбек ардагерлерімен қызықты кездесулер 
өткізуге кірісті. Қысқасы, «Қазақстан пионері» газетінің елу жылдығын 
лайықты қарсы алу ұранымен түрлі ұйымдастыру жұмыстары жүргізілді.  

 Тағы бір қызық сурет (№5) ҚЛКЖО Орталық Комитетінің бірінші 
хатшысы Қуаныш Сұлтанов бастаған жауапты қызметкерлердің 
жастар басылымдары редакцияларын аралаған сәтін еске салады. 
Сурет кездесуден соң түсірілген. Мұнда жастар мен балалар газет-
журналдарында істейтін журналистердің бірқатары бар. Тынышбай 
– түрегеп тұрғандардың сол жақтағы екіншісі. Отырғандар (солдан): 
«Ленинская смена» газетінің бас редакторы Федор Игнатов, комсомол 
Орталық Комитетінің бөлім меңгерушісі Игорь Романов, «Балдырған» 
журналының бас редакторы Мұзафар Әлімбаев, республика комсомолы 
Орталық Комитетінің жетекшісі Қуаныш Сұлтанов, «Лениншіл жас» 
газетінің бас редакторы Сейдахмет Бердіқұлов, комсоркомның бөлім 
меңгерушісі Ермек Алданов. Елу жылдыққа дайындық барысында газеттің 
шығармашылық ұжымы пионер қозғалысы ардагерлерімен, газеттің 
бұрынғы редакторларымен және белсенді пионерлермен редакцияда 
әлденеше кездесу өткізген болатын. 

 Сондай жиындардың бірінен кейін түскен мына суретте (№6) 
Тынышбай бірінші қатарда оң жақтағы шетте отыр. Жанындағы кісі 
– «Қазақстан пионері» газетінің соғыстан кейінгі редакторы Ғалым 
Хателов. Екінші қатарда сол жақтан үшінші боп 50-ші жылдарғы редактор 
Кемел Тоқаев тұр. Жетінші – 70-ші жылдардың басындағы  редакторы 
Сейдахмет Бердіқұлов, оныншы – газеттің 60-шы жылдардағы басшысы 
Сансызбай Сарғасқаев. 

журналына ауыстыруға, менің орныма Уәлиханды жіберуге 
ұйғарылды. Мен бес жылдай қызмет атқарған «Қазақстан 
пионері» газеті ұжымымен қоштастым, ал Тынышбай сонда 
тағы бірер жыл істеп барып, «Жазушы» баспасына қызметке 
кірді. Біздер қызметтес болған жылдары ол «Он сегіз – гүл 
дәурен», «Қаратауым – ақ отауым», «Жиырма бес – жыр 
дәурен» атты алғашқы жыр кітаптарын шығарған болатын. 
Сол шақтарда жастар шығармашылығын ынталандыру 
мақсатында жүйелі түрде жыл сайын өткізіліп тұрған 
республикалық жабық әдеби бәйгеде екі мәрте жүлдегер 
атанған еді. Қысқасы, балалар баспасөзінде еңбек ете жүріп, 
үлкен әдебиет айдынына өзіндік үнімен батыл енген. Оның 
поэзиялық жинақтарына жылы пікірлер айтылып жүрді. 
Ал бізге оның жыр шумақтарын туған сәтінде тыңдаудың 
да орайы келетін. Біз оның бозбала шағынан домбырамен 
ән салатынын, өзінің жазған өлеңдеріне жарасымды әуен 
де шығаратынын білетінбіз. Шығарған әндерін жары 
Қарашашпен бірге нәшіне келтіре шырқағанына түрлі 
демалыс сәттерінде талай куә болғанбыз. Жалпы, Қарашаш 
оның шығармашылық ғұмырының бір ажырамас бөлігіндей 
көрінетін. Жырлары мен әндерінің алғашқы оқырманы мен 

тыңдаушысы, сыншысы, әдемі әндерінің орындаушысы да өзі еді. Мен 
Қарашаштың ақын ерінің жанын, оның ақындық сезімін және құйылып 
тұрған поэтикалық жолдарды тудыратын ақындық шабытының тұтану 
сырларын жақсы түсінетін жан екеніне күмәнданбайтынмын. 

80-ші жылдардың екінші жартысының орта кезі, күзге салым ғой 
деймін, Тынышбай екеуіміз шығармашылық үйде қатар демалып, жұмыс 
істедік. Сондағы бір сәт есімде. Ол бір күні әлдебір шаруасымен қалаға 
шыққан еді, содан қобалжулы оралды. Өзінің таңғажайып әлдекімді 
кездестіріп, үлкен әсерге бөленгенін айтты да, бөлмесіне кетті. Ертеңіне 
көргенімде,  көңілді екен, жүзі нұрланып, кеше алған әсерінен жүрегіне 
байланған жыр шумақтарын жазып шыққанын аян етті. Сол күні кешкісін 
оқып берді. Лирикаға тұнған ғажап өлеңдер екен. Күзгі табиғаттың тамаша 
көріністерімен астасқан, әсемдікті жырлаған, жүрек қылын тербейтін 
сөздермен қиыстырылған өлеңдер. Тебірентерлік сезімді тыңдаушысын 
қайран қалдыратын ұйқастармен шегендеп, құйылта жайып салыпты. 
Ертеңіне өлеңдерін көтеріп тағы қалаға кетті, сол жұмада топтама әдеби 
газетте жарқ ете қалды. Бір көргендегі әсерден тек туабітті ақындар 
ғана осындай ғаламат жыр тудырады екен-ау деген ой келген-ді сонда 
маған. Сезімтал, әсершіл ақынның сондай ерекше сәттерде шығарған 
өлеңдерінің біразы ізінше музыкаға ұласып, ел ұнатқан тамаша әндерге 
айналғаны бүгінде көпке белгілі. «Алтайдың ар жағынан келген ару», 
«Боз орамал» атты әйгілі әндер тарихын айтсаңызшы. Бұл ғажайып 
әндердің әуендері жүрек қылын қозғаған кейіпкермен кездескендегі 
автордың  жыр жолдарымен бірге туғаны бүгінде жұртшылыққа мәлім. 
Жалпы, атап айта кету керек, «Алтайдың ар жағынан келген ару» арқылы 

баяғы сал-серілердің жалғасы іспетті танылған қайран Тынышбай күллі 
қазақ елін «бағындырды», ән сүйер әркімнің жүрегін жаулап алды. 
Өйткені онда халық әндерімен ғаламат тамырластық, үндестік бар еді. 
Бұл ән кезінде бүкіл қазақ даласында шырқалды.

Бір қызық жәйт еске оралады. Тынышбай ақынның әсерленгіштігі 
бірде тым тереңдеп кеткен болса керек, сол жайында менің сыныптас 
досым, атақты опера әншісі Амангелді Сембин білген екен. Шығармашылық 
туыстықтары өз алдына, ол Тынышбайға биологиялық жағынан да аға 
болып келетін. Сол жақындықты арқа тұтып, бірде келіні оған, қайнағасы 
ретінде: «Ініңізге айтып қойсаңызшы, сезімге тым еліге бермесін» 
дегендей мазмұнда өтініш айтыпты. Амангелді тиісінше Тынышбайға 
ақыл айтады емес пе, сонда інісі: «Қайта сіз оған түсіндірмеймісіз 
менің сезімімді» дегендей сөздермен мұның өзіне дүрсе қоя беріпті. 
Мәселені Амангелдінің ақылы емес, Қарашаштың кең жүрегі шешті. Ал 
Тынышбай өзінің республикалық телеарнада жүргізген атақты «Кеш 
жарық» бағдарламасына Амангелдіні де шақырды, ән шырқатты. Соның 
арқасында оның бітімі ғажап дауысы бүгінгі өнерсүйер қауымға жетіп 

отыр. Сембиннің жоғары ноталарды алғанда 
«метал» шыңылдаған 70-ші жылдарғы ғажайып 
дауысы аңыз боп қалды әрине, бірақ, дегенмен, 
опера сахнасынан кетіп, қилы қиындықтарға 
душар болуына қарамастан, даусының бертінде 
де жоғалтпаған реңкі сол Тынышбай жүзеге 
асырған тележазбаларда ұрпақ үшін сақталып 
қалды. 

Ақын және сазгер Тынышбай Рақымның 
шығармашылығын бүгінгі оқырман мен 
тыңдаушыға толығымен жеткізген жөн болар 
еді. Ол бұған әбден лайық, оның жырлары мен 
әндері қазіргі заман жастарына, барша өнерді 
қадірлейтін жұртшылыққа ұмытылмас рухани 
ләззат сыйлары кәміл. 

Бейбіт ҚОЙШЫБАЕВ

АИТВ жұқпасы бүкіл әлемде және �з елімізде бұрынғыдай к�кейтесті мәселеге 
айналып тұр. Індет жұқтыруға аса қабілетті әлсіз топ – сол баяғы  еңбекке жарамды  
тұрғын халық.  Сондықтан антиретровирусты терапия (АРТ) АИТВ жұқтырғандарға 
к�рсетілетін  медициналық кешенді к�мектің маңызды б�лігі болып табылады.  

 АРТ-ның мақсаты:
-иммунды жүйені қалпына келтіру.
-ауыр оппортунистік аурулардың дамуын төмендету.
-өмір сапасын жақсарут және ұзарту.
-АИТВ жұқпасының өзге адамдарға жұғу тәуекелін азайту. 
Аурудың клиникалық, иммунологиялық, вирусологиялық белгілері АРТ алуға негіз 

болады, оны емдуші дәрігер анықтайды. Ем-домды уақытысында бастау үшін үнемі 
бақылауда болып, тексерілуден жүйелі өтіп тұрудың маңыздылығы сондықтан. Тіпті, 
өзіңізді жақсы сезінсеңіз де, АИТВ иммун  жасушаларын  (СД4) күн сайын бұзып жатқанын 
ұмытпаңыз.  

Дені сау адамда 500-1500 жасуша/мл болады.  Иммунды дәрежеңіз 350 жасуша дейін 
азайғанда туберкулез, герпес, саңырауқұлақты жұқпа, пневмония, т.б. оппортунистік 
жұқпалар өрши түседі. Емдеуші дәрігер алдымен емді уақытында қабылдай алатын 
қабілетіңізді, яғни айнымаушылық дағдыңызды сұрастырып, дәрілерге жанама әсерлер 
бар-жоғы жөнінде сізбен кеңесіп алады.    

АРТ – бұл АИТВ-жұқпасына емдеудің спецификалық кестесі, ол жұқпа жүктемесін бір 
қалыпта ұзақ ұстайтын үш антиретровирусты препараттың қосындысынан тұрады. Емдеу 
кестесін ЖИТС орталығының мамандары белгілейді, ал науқастарға клиникалық бақылауды 
АРТ жүргізуді қадағалайтын дәрігер қамтамасыз етеді.  Ол жұқпалы аурулар кабинетінің 
дәрігері, я участкелік терапевт, болмаса басқа да маман болуы мүмкін. 

Айнымаушылық дегеніміз не?  Бұл дегеніңіз – дәрілерді 100 пайыз дәрігер ұсынған 
мөлшерде өз уақытысында қабылдау дегенді білдіреді.    Жұқпаға қарсы емдеу кезінде 
айнымаушылықты ұстану ауадай қажет. Сонда ғана сіз резистенттілікті, яғни жұқпаның 
дәріге төзімділігін болдырмайсыз.  Айнымаушылықтан айнымасаңыз, өмір сапаңыз артады,  
оппортунистік қауіпті аурулардың пайда болу тәуекелі төмендейді, иммунды жүйеңіз 
жоғарылап, ауруханаға жатудан босатыласыз.

Ал айнымаушылықты ұстануға дәрі-дәрмекке жанама әсерлер, көңіл-күйдің жоқтығы, 
ел біліп қояды-аудеп мазасыздану, есірткі қолданып, арақ ішу, қол тимеу, ұмытшақтық, 
діни көзқарас сынды сансыз сылтаулар  кедергі келтіруі мүмкін. Көп адамды емдеу кезінде 
бой көрсететін жанама әсерлер көп мазалайды. Дегенмен, АИТВ-жұқпасының ең қатерлі 
жанама әсері ол – өлім. АРТ жеңіл қабылданып, соның арқасында адамдар толыққанды 
өмір сүруге жол ашады. Себебі жүрек айну, іш өту, шаршаңқылық сынды жанама әсерлер 
бәрімізде де бар және ол тез өтеді де кетеді. Бұдан өзге жанама әсер туындаса, дәрігер 
препараттарды ауыстыра алады.  Ал егер ем  қонбай жатса, дәрі-дәрмек қабылдауда іркіліс 
болды ма, соған назар аударыңыз. Бұл препараттар АИТВ жұқпасынан құлан таза айықтыра 
алмайды, тек жұқпаның дамуын тежеп, иммунды жүйеңіздің қалпына келуіне көмектееді. 
Дегенмен, бұл жағдайда да адам АИТВ жұқтырған дәрежесіне қалады. 

 Бүгінгі уақытта әлем ғалымдары ғасыр дертін біржолата тұншықтырып, жоятын ем 
іздеумен бас қатыруда.   Бірақ, басты мәселе АИТВ адам жасушаларымен бірге бекіп, 
кейбірінде ондаған жылдар бойы бұғып жата алатындығында болып тұр.  Адам қанша 
жерден қарсы дәрі қабылдаса да, жұқпа «ұйқыда» болғандықтан, оған әсер етпей, ал дәріні 
тоқтатқанда «ұйқысынан оянып», дамуға көшетіні тағы бар.   Сондықтан  ғалымдар мен 
дәрігерлердің теориялық басты мақсаты – жұқпаны ген ішінде жоюға бағытталып отыр.  
Бұл мәселені шешудің бір жолы – генді терапия деп аталады.    

Алмас МАСАЛИМОВ, 
Алматы облыстық ЖИТС орталығы емдеу-алдын алу бөлімінің меңгерушісі 

Біз әлемдік  мәдени құндылықтар 
мен  үндес  жаңа  заманғы қазақтың
озық  мәдениетін  қалыптастыруымыз  керек.

        Н.НАЗАРБАЕВ.
 
Халқымыздың ғасырлар  қойнауына кеткен тарихын, әдет-

ғұрпын, қолөнері мен фольклорлық  ерекшелігін, мәдени 
мұраларын зерттеп, оның келешек ұрпаққа жетуіне алтын көпір 
болған, ұлттық өнеріміз бен дәстүрімізді ғылыми зерттей отырып 
ұштастыра білген ұлтымыздың жанашыры, көрнекті мемлекет 
қайраткері, белгілі этнограф, тарих ғылымдарының  кандидаты  
Өзбекәлі Жәнібековтің туғанына 85 жыл толуына орай С.Бәйішев 
атындағы облыстық  әмбебап-ғылыми  кітапханасының өнер 
әдебиеттері бөлімі  «Ұлттық қолөнер – сырлы өнер» атты  әдеби  
вернисаж  ұйымдастырды. 

Мақсаты: кітапхана оқырмандарына қазақ халқының 
ұлттық мәдениетінің, ана тілінің, дәстүрі мен әдет-ғұрпының 
жаңарып, дамуына өлшеусіз үлес қосқан, шын¬шыл, турашыл, 
батыл, ірі қайраткер тұлға Өзбекәлі Жәнібековтің өмірі мен 
шығармашылығы, қызметі туралы мәлімет бере  отырып, жастарды  
отансүйгіштікке, еңбекқорлыққа  тәрбиелеу. 

Өзбекәлі Жәнібеков  қазақ халқының ұлттық мәдениетінің, ана 
тілінің, дәстүрі мен әдет-ғұрпының жаңарып, дамуына өлшеусіз 
үлес қосқан біртуар тұлға.  ХХ ғасырдың 70-жылдарында-ақ 

Қожа Ахмет Иассауи кесенесінің қалпына келтірілуіне ұйытқы 
болып, Қазақстанның көптеген қалаларында этнографиялық 
мұражайлар ашылуына бастамашылық жасады.   Қазақстанның 
тарихи және мәдени ескерткіштерін сақтау мен қалпына келтіру 
мақсатын көздеген “Арқас” қоғамының  құрылуы мен  “Шертер”, 
“Адырна”, “Алтынай” және тағы басқа да көптеген фольклорлық 
өнер ансамбльдерін ұйымдастыруға түрткі болды. “Қазақтың 
ұлттық қолөнері” (1982), “Жаңғырық” (1991), “Уақыт керуені” 
(1992), “Жолайрықта” (1996), “Қазақ киімі” (1996), “Ежелгі 
Отырар” (1997), “Тағдыр тағылымы” (1996, 1997) кітаптарының 
авторы,  1990 жылы тарих ғылымының кандидаты болды. 

XX ғасырдың басындағы жастар қозғалысының көрнекті 
қайраткер¬лері Ғани Мұратбаев, Саттар Еру¬баевтардың есімін 
кейінгі ұрпақ санасына жеткізіп, тарихи тұлғалар өмірі мен 
еңбегін сыйлау дәстүрін қалыптастыруда Ө.Жәнібековтің  еңбегі  
мол.

Әдеби вернисаж кітапхана жанынан құрылған «Қылқалам 
әлемі» көрме залында құрастырылып, оған қазақ халқының 
этнографиялық бай әлемін қалпына келтіріп, ұлттық салт-дәстүр, 
сананы жаңғыртып, оның жүз¬деген білгірлері мен іздеушілерін 
игілікті жұмысқа жұмылдыра алған  Өзбекәлі Жәнібековтің 
«Қазақ киімі», «Уақыт керуені» кітаптары, «Қазақстан» ұлттық 
энциклопедиясы және де мерзімді басылымдарда жарық көрген 
мақалалар қойылып, оқырман  қауымға  таныстырылды.

Тарих қойнауына үңіліп, 
қанағатпен күн кешкен халқымыздың 
өмірі мен тіршілігін, әдет-ғұрпы мен 
салт-дәстүрін зерттеп, ерлігі мен 
бірлігін паш етіп, тыныс-тіршілігін 
егжей-тегжей зерттеп, келер ұрпаққа 
баға жетпес құнды еңбектері мен 
өсиетін қалдырған халқымыздың 
біртуар ірі тұлғаларының бірі-
мемлекет қайраткері, белгілі 
этнограф, тарихшы-ғалым - Өзбекәлі 
Жәнібековтің еңбегінің  жыл артқан 
сайын құндылығының арта түсері  
шындық.

Айнұр  КЕЛМАҒАМБЕТОВА,  
өнер  әдебиеттері  бөлімінің 

кітапханашысы 
Ақтөбе қаласы

Зағип және нашар к�ретін азаматтарға арналған республикалық 
кітапханада Семей ядролық полигонының жабылғанына 25 жыл 
толуына орай дауыстап оқу сағаты �ткізілді.

Семей ядролық полигонының жабылғанының 25 жылдығы Қазақстанның 
тәуелсіздігінің 25 жылдығымен тұспа-тұс келіп отыр.

«Біздің ел ядролық қарудан әлемдегі алғашқы мемлекеттердің бірі 
болып бас тартқан мемлекет», - деп басталған іс-шараны қазақ тілінде 
Г.Даржанова, орыс тілінде Захра Маханова таныстырды.

Іс-шара барысында оқырмандар назарына бейнеролик ұсынылды. 
Бейнероликте жарылыстан кейінгі Семей өңірінің тіршілік тынысы, ядролық 
жарылыстан зардап шеккен адамдардың өмірі кеңінен көрсетілді.

Кітапхана қызметкері М.А.Шакиров Кәріпбек Күйіковтың әкесімен 
Астанаға келген сапарындағы кездесуден алған әсерін айтты. Оның 
«Жарылыс» атты картинасын Нұрсұлтан Назарбаев Америка Президентіне 
Вашингтонда өткен Ядролық қауіпсіздік жөніндегі саммитте сыйлағанынан 
хабардар етті. Картинада жарылыстан қорғанбақ болып, бетін қолымен 
жапқан адам бейнеленген. Сондай-ақ ол қос алақанын көкке көтеріп, 
адамзатты ядролық қарудан құтқаруды сұрап, жалбарынып тұрғандай.  
Суретші де өз туындысын осылай түсіндіреді. Халықаралық ядролық 
полигонға қарсы қозғалыстың белсендісі Кәріпбек Күйіковтің өзі – ядролық 
сынақтардан зардап шеккен жан. Ол Семей полигонынан 100 шақырым 
жердегі ауылда дүниеге келген. Екі қолсыз туылған ол қылқаламды тістеп 
отырып сурет салады. Жүздеген картинасының біразы әлемнің түкпір-
түкпіріне тараған. 

Естеріңізге сала кетсек, Семей полигоны – Кеңестік Социалистік 
Республикалар одағы ядролық сынақ полигондарының бірі, аса маңызды 
стратегиялық объектісі болды.  Кеңестік Социалистік Республикалар 
одағы заманында Қазақстан аумағында атом бомбалары сынақтан өтті. 
Ол үшін арнайы 18 млн га жер бөлініп, Семей ядролық полигоны ашылды. 
Бастапқысында адамдарға, жануарлар мен табиғатқа тікелей зардабын 
тигізген ашық сынақтар жасалды. Сосын оларды жер астында жасай 

Ақын — поэзиялық туындыларды 
(�лең, жыр-дастан, поэма) ауызша айтып 
не жазып шығаратын �нер иесі, халықтың 
к�ркемдік талғамын қалыптастырып, 
жалғастыратын с�з шебері.

Зағип және нашар көретін азаматтарға 
арналған республикалық кітапхана Шығыс 
Қазақстан облысы, Зайсан ауданының тумасы, 
журналистика мен мәдениет саласында ұзақ 
жылдар еңбек еткен мәдениет қызметкері, 
қарымды қаламгер, төрт кітаптың авторы, 
Қазақстан Журналистер одағының және 
Әлем Халықтары Жазушылар одағының 
мүшесі ақын Әбетхан Тоқтағанның 
шығармашылығына арналған әуенді дәріс 
өткізді.

Дәріс Елбасы Нұрсұлтан Назарбаевтың 
«Ұлт жоспары–100 қадам: баршаға арналған қазіргі заманғы мемлекет» бес 
институттық реформасын жүзеге асыруға бағытталған 100 нақты қадамның  
«Біртектілік пен бірлік» атты 4-ші бағытының 87-ші қадамы «Менің елім» 
кең көлемді жобасын қамтыды.

Әбетхан аға – Қазақ соқырлар қоғамының мүшесі, кітапхана жанынан 
ашылған «Өнер өрімдері» атты клубының жетекшісі.

«Мені адамның өзі, сыртқы сүлдері емес, мінез құлқы, қатынасы, ойы 
мен психологиясы қызықтырады. Оларды түсінуге тырысамын», - деген 
сөздердің иесі - жаны жайсаң, жүрегі жұмыр, құшағы кең ақын ағаның 
бүгінгі таңда «Жатсынба, жарық дүние...» (2001), «Ізгілік ізімен» (2005), 

ІЗІ БАР ІЗГІЛІКТІҢ АҚ ЖОЛЫНДА
«Өмірден өлең іздеймін» (2008), «Айжарық ғұмыр кештім мен» (2016) атты 
кітаптары жарық көрді.

Ақынның туындыларының негізгі қуаты – оның Тұлға ретіндегі 
болмысын биіктете, аспандата түседі.

Ақын шығармаларының әлемі мен айтар ойы – адам тағдыры, адамның 
тірлігі, мінез-құлқы, сезімі мен түйсігі. Әбетхан аға қай тақырыпқа барса 
да, не туралы жазса да, шығармаларының ой-астарына адамның ғұмыры, 
тағдыры, дәуірдің ықпал-әсерін шебер тоғыстырады, қиюластырады. Тіпті, 
алма-кезек ауысқан табиғат құбылыстарының қанық бояуын тауып жазады.

Мәселен, жыл мезгілдері жайындағы «Көктем», «Күрең күз ойға шомады» 
атты жырлары адамның, келешекке, бағдарлы болашаққа бет түзеген, алғы 
өмірге асыққан жанның сағыныш-шері, үздіктірген үміт, тағатсыз жүректің 
лүпілін тасқынды жырға айналдырып, кәдуілгі қарапайым сөздермен-ақ, 
әдіптелген қарапайым жолдан нағыз ақындық күш сезіледі. Жанға жайма 
шуақ көктем – жыл мезгілінің бірі ретінде ғана емес, ақындық көзқарастың 
ойға қуат берер күші де. 

Көкірек көкжиегі кіршіксіз таза, ойы тұнық, сезімі таңғы шықтай мөлдір 
ақын ағаның  үні, оның адамгершілігі мен азаматтығында айқын көрініс 
табады, адам атаулыға тек жақсылық тілейді.

Тіл туралы «Өз тілінде үн қатпай», «Қасиетті қазақ сөзін айтсаң 
алғаш немерем» атты өлеңдерінде ұлттың тіліне бас иген ақынның ақтық 
тұжырымы байқалады.

«Тілдің міндеті – ақылдың аңдауын аңдағанынша, қиялдың меңзеуін 
меңзегенінше, көңілдің түюін түйгенінше айтуға жарау. Мұның бәріне 
жұмсай білетін адамы табылса,  тіл де шама-шарқынша жарайды. Бірақ 
тілді жұмсай білетін адам табылуы қиын. Ойын ойлаған қалпында, қиялын 
меңзеген түрінде, көңілдің түйгенін түйген түрінде тілмен айтып, басқаларға 

айтпай білдіруге көп шеберлік керек» деген Ахмет Байтұрсыновтың 
тұжырымдамасында. Айтпай жеткізу дегеніміз Әбетхан ағаға арналғандай, 
ол айтпай, жазып, өлең қалыбында әдемі жеткізеді. Сосын бұл жерде 
«Айтылған лебіз ашық мағыналы, түсінуге жеңіл, көңілді күдіктендірмейтін 
болса, тіл анықтылығы сол болады» деген Байтұрсыновтың аталы сөзін 
ақын аға қаз-қалпында орындаған ба дерсіз!

Ақын Дала мен Тауға, Отанға, Жерге арнаған «Туған жер топырағы», 
«Өзіңсің, Зайсан – жан бағым» сияқты өлеңдерінде табиғатқа жан бітіріп, 
көркем тіл арқылы әлем картинасының бейнесін өлеңмен өреді.

Әбетхан Тоқтаған – адамдар арасындағы, өмірдегі, табиғаттағы 
жарастық пен келісімнің жаршысы. Оның өлеңдері шын тебіреністен, шын 
шабыттан, шын қуаныштан туған. 

Әбетхан ағаны - өнер тұлпары десек те жарасқандай. Оның әдебиеттегі, 
өнердегі орны ерекше. Ақынның көптеген өлеңдерінің тақырыбы махаббат, 
сүйіспеншілік жайында. Жастық дәурені жүріп тұрған кезде сауық-сайран, 
ойын тамашаның бел ортасында болған өнерлі жігіттің әсемдікке, сұлулыққа 
іңкәр болмауы мүмкін емесі белгілі ғой. Осылайша ақынның көңілі құлаған 
аруларға деген «Неліктен», «Екі жүрек біткен бе?», «Солай қарар өзі де» 
сияқты жырларында сүйіспеншілік сезімі өлең боп өрілген. 

    Ақын ағаның қасында қашанда талантын құрмет тұтып, қолдап 
отыратын Зайсандық жерлестері, небір өнерлі, ақын жора-жолдастары бар. 
Осы, сайдың тасындай іріктелген жиырма шақты жолдастары асқақ кейіпті 
Әбетхан ақынның шоқтығын биіктете түседі. Ол өлеңдерімен, ізгіліктің ақ 
жолында із қалдырып, ел құрметіне бөленіп отыр.

                                                                        Захра МАХАНОВА, 
 Өнер және спорт әдебиеттері бөлімінің қызметкері.

�АСІРЕТТІ ЖЫЛДАР ЖА�	ЫРЫ	Ы

бастады. Атом бомбаларының жарылыстары сұмдық ауыр болды.
Семей ядролық полигонындағы сынақтардың жалпы саны 456 ядролық 

және термоядролық жарылысты құрады. Олардың 116-сы ашық болды, яғни 
жер бетіндегі немесе әуе кеңістігінде жасалды. Семей полигонында әуеде 
және жер бетінде сынақтан өткізілген ядролық зарядтардың жалпы қуаты 

1945 жылы Хиросимаға тасталған атом бомбасының қуатынан 2,5 мың есе 
көп болды. 1949 жылғы 29 тамызда тұп-тура таңғы сағат жетіде көз ілеспес 
жылдамдықпен ұлғайып бара жатқан отты доп кенеттен Жер денесіне 
қадалып, оны шарпып өтіп, аспанға көтерілген. Отты шардан соң, сұрапыл 
қуат пен көз қарастырар сәуле бас айналдырып жібергендей бір сәтте жер 
қабығының ыстық күлі мен иісі көкке көтерілген. Жер лыпасының өртең 
иісі қолқа атар түтіннің ащы иісін қолдан жасалған жел әп-сәтте жан-жаққа 
таратты. Таяу жерлердегі сирек ауылдарда тұратын адамдар дір ете түскен 
жер мен жарты аспанды алып кеткен от-жалынға таңырқап, үйлерінен 
қарап тұрған. Жалғыз түп шөп қалмаған, түтігіп қарайып кеткен даланың 
тұл жамылғысы. Жан-тәсілім алдында жанталасқан тышқандардың, 
қарсақтардың, кесірткелердің өлі денесі табылған және басқа да көптеген 
мәліметтер видео, ауызша ақпарат арқылы оқырмандарға жеткізілді.

Шара барысында кітапхана оқырманы, ақын Әбетхан Тоқтаған 
өзінің Семей атом полигонының жабылғанына 20 жыл толуына арналған 
«Ашынбасын халқымыз, ашылмасын полигон!» атты өлеңін оқып беріп, 
ХАҚ Невада-Семей Президенті Олжас Сүлейменовтің Халықаралық Невада-
Семей Антиядролық Қозғалысының 25 жылдығы мерекелік медалімен 
марапаттағанын жеткізді. 

Іс-шара соңында Роза Рымбаеваның орындауындағы Ұлықбек 
Есдәулетовтің сөзіне жазылған Төлеген Мұхаммеджановтың әні «Заман-ай» 
тыңдалды.

Семей ядролық полигонының жабылуының 25 жылдығына арналған 
шара Елбасы Н.Назарбаевтың «Ұлт жоспары-100 қадам: баршаға арналған 
қазіргі заманғы мемлекет» бес институттық реформасын жүзеге асыруға 
бағытталған 100 нақты қадамның «Біртектілік пен бірлік» атты 4-ші 
бағытының 87-ші қадамы «Менің елім» кең көлемді жобасын қамтыды.

Г. ДАРЖАНОВА, 
өнер және спорт әдебиеттері

 бөлімінің меңгерушісі. 

ҰЛТТЫҚ  ҚОЛ�НЕР – СЫРЛЫ  �НЕР АИТВ ЖҰҚТЫРҒАНДАРДЫ   
АНТИРЕТРОВИРУСТЫ ТЕРАПИЯМЕН ЕМДЕУ  

САТИРА Үш қоңыр

  Құрметті к�рермендер, спорт дегенде 
�лермендер! РИО-дағы жазғы олимпиаданың �тіп 
жатқанын білесіздер, ал дәл сол қалада дүние-
жүзі ақшаларының да олимпиадасы басталды 
десем, әрине, күлесіздер... Күлмеңіздер, дүние жүзі 
ақшалары қатысатын аламан бәйгеге қатысу үшін 
Қазақстан құрамасынан т�л теңгеміз – Жиырма 
мыңдық теңге бокстан америкалық доллармен 
қолғап түйістіреді. 100 теңгеміз  байдаркада ескек 
есу жарысына қатысады. 50 теңгеміз дзюдомен �нер 

к�рсетсе,  5 теңгеміз күре стен алтын аламын деп 
отыр! Әттең 10 мың теңгеміз суда жүзуден дүбірлі 
додаға қатысуы керек еді, Беларуссиадан келген 
бас бапкердің кесірінен  олимпиада лицензиясынан 
айырылып, оның орнына қытайлық легионер Юуан 
Қазақстан намысын қорғайды.  Бір тиынымыз да 
талпынып қалған, оның орнына �збекстандық 
Сум  кетті.  Қысқасы, ұлттық құрамамызға әр 
жерден келген легионерлер қабылданып жатыр, 
қабылданып жатыр...

   Сонымен мен олимпиада ойындарынан хабар 
жүргізетін комментатормын! Қазір сіздер Жүз Доллар 
мен 20 мың Теңгенің арқанмен қоршай салған рингтегі 
төбелесін тамашалайтын боласыздар! Әне, Америка 
Доллары  рингке музыкалатып шықты! Сағыз шайнап 
тұр! Көзі от шашады! Белінде бір ақ бас шалдың суреті 
бар, желбіреп, жайнап тұрғаны сол.  Бір кезде біздің 
20 мың теңгеміз  «Қырам, жоям! Сындырамын! Бар 
шаруаны осымен тындырамын!» деп айқайлап шықты. 
Ол сағыз емес, сіңір шайнап тұр.  Көздерін мұң басқан, 
шарықтап кеткен баға белін қысып тастапты. Төреші 
Ресейлік Рубль: «Бокс!» деді.  Әне, әне, көптен күткен 
бокс басталды, ә дегеннен Америкалық 100 Доллар 
теңгемізге бас салды. Құлаштап құлақтан ұрды, сирақтан 
ұрды, тұмсықтан ұрды, ал біздің теңге тәлтіректеп, әрең 
тұрды. 

–Теңге, іштен ұр, ішінен! –деп айқайлады бас бапкер, 
бас банкиріміз Ақышев мырза айқайлап. 

–Теңге, алға!
–Алға Қазақстан, қымбатшылық жойылсын!
–Теңге, не болды саған? О, шешең...
–Теңге дағдарыстан қорықпа!
   Осылай айқайлаған жанкүйерлердің жан айқайынан 

жан түршігеді.  Теңге шаршы алаңда шаршап қалды. 
Шаршайтындай жөні бар, еркін құбылмалы айырбас 
бағамы режиміне ауысқалы бері еліміздегі инфляция 
деңгейі былтырғы жылғы 3,8 пайыз болса, биыл 16,7 
пайызға дейін өсіп кетті!  Әне! Доллар  бүйірінен бір 
ұрды! Теңгеміз жыртылып қалды! Бас бапкер дереу 
скотч жабыстырып қойды. Күшіңді жина, Теңге! Тым 
болмаса қола медаль алайықшы! Алтыны құрысын, 
жоғалтып аламыз... Теңгеміз де намысты бергісі келмей, 
Доллардың білегінен тістеп алды. Анау «Ойбай, тістеме!» 
деп тағы да бастан бір  «удар» берді. Нокаут! Теңгеміз 
тәлтіректеп барып, шалқасынан түсті! Доллар мәз, оның 
бойы әп сәтте 345- ке өсіп кетті. Төреші рубль санай 
бастады: бір, екі , үш, үш жүз, төрт жүз...  Осы кезде 
барып теңге орнынан тұрып, қорғана бастады.  Көз 
алдына мұнайдың арзандауы, нанның қыбаттағаны, тас 
кедейлердің жылап отырғаны елестеді. «Мен қайтсем де, 
ЭКСПО-ға дейін тұрақтанамын!» – деп қайталады ішінен. 
«Құдайым-ау, ұлттық банк мені тұрақтандыру үшін, 
емделуім үшін жыл басынан бері 3 миллиард доллар 
сатып алғаны қане? Сонда да халім мүшкіл.Ұлттық банк 
198 миллион 700 мың долларды интервенциялады дегені 
қане? Сонда да көк жөтелмін! Мүгедек басыммен ақшалар 
олимпиядасына қатысқанымды айтсаңшы!» деген ойлар 
санасын сызғылады. Қазір долларды бір ұрып құлатпаса! 
Әне ұрды! Төпелеп жатыр! Сөйтсе, Доллар бұғып, 
отырып қалған екен, көзін жұмып алған Теңгеміз ауаны 
соққылап, қара терге түскені! Бір кезде Доллардың  
345–  ке тең соққысы дәл иектің астына тиіп еді, Теңгеміз 
тәлтіректеп барып, талып қалды. Төреші Рубльдің жаны 
ашып: «Санамай-ақ қояйын, тұра ғой жаным, прошу...» 
деп еді: «А? Мен жәй бір сәтке мызғып алмақшы едім... 
Кешіріңіз...» деген теңгеміз қайта тұрды. Бокс осымен 
аяқталды... Доллар жеңіске жеткенімен, түбінде теңгеміз 
тұрақтанып, әлденіп, алтын медаль алып қайтатын күн 
туар әлі! Жаса, төл Теңгеміз, тәлтіректеме!

ТҮРМЕДЕГІ «ҚОРАЗДАР»...
 
  Тауық қашып келеді, қораздар қуып келеді... Қашып 

келе жатқан тауық жолда туып қалды...
  Жә, жарайды, бәрін басынан бастайықшы. 

Адамдар ше? Ия, жер 
бетіндегі адамдар о баста 
тауықтар мен қораздар 
болып жаратылған болса... 
Бойлары бір метрден асатын,  
мекиендер жұмыртқа 
басатын... Балалар 
жұмыртқа жарып шықса... 
Сөйлейтін құстар болсақ 
қой? Мұндайда: «Құрдас 
қораз, әйелің көрінбейді 
ғой?» деп сұрасаң: «Әйелім 
бе? Үйде он жұмыртқа басып 
жатыр. Құдай қаласа бірден 
он балапанды боламыз!» 

деп жауап беретін көршіңе қызыға қарайсың. Көшедеде, 

базарда да тауықтар мен қораздар. Қызық, әкім біткен 
қораздар. Кабинетінде қоқиып отыр. Басын қалт-
құлт бұрып. Түнгі клубта да қораздар мен тауықтар. 
Қанаттарын сабалап билеп, шарап ішіп отырғандары. 
Осындайда: «Ойбай, пәленше деген тауық қоқысқа төрт 
жұмыртқа туып кетіпті! Не деген безбүрек жас тауық 
еді!» деп күйінесің. Бала қораздар ата қораздарға 
өзінше мақтанады: «Мен бүгін бір тауықты сындырдым. 
Тауық махаббатыма ризамын!» 

   «Тауық махаббат» демекші, «тауықтар» түрмесіндегі 
жағдай қиын. Өйткені, мұндағы түрме қызметкерлері 
– қораздардың кейбірі «тауықтарды» қуалап... Ұят-ай, 
тапа-тал түсте зорлап  кете береді... Бір күні тек тауықтар 
қамалған түрме мекемесінде алты «қораз»  бір тауықты 
қуалай жөнелгені!

–Қыт-қыт, қыт, не керек сендерге?–деп сұрады 
тауықтың төзімі таусылып.

–Сенімен көңіл көтерейік деп едік...
–Жындысыңдар ма? Мен «серезный»  тауықпын!
–Біз саған жеңілдіктер жасаймыз.
–Қандай?
–Тек арпа бермей, арасындаа қуырылған бидай 

шашамыз алдыңа.
–Керегі жоқ, мен жезөкше тауық емеспін! Қыт-қыт, 

қыт...
–Қоқ–қо–о–о-қоқ! Біз сені қазір зорлаймыз!
–Петух ағайға айтып беремін!
–Айта бер!
–Жібер деймін, жүнім жұлынып жатыр!
–Біз мықтымыз! Біз королміз!
–Жұмыртқа көтеріп қалсам, бәріңді сотқа беремін!
–Мейлі!
–Басымдағы қызылымнан тістемеңдер деймін, 

ұятсыздар! Сендерді де құқығымызды қорғайды деп 
жүрміз–ау? Қорлайды екенсіңдер ғой?

–Несіне тәлпіштене қалдың? Басқа тауықтарды 
қуаласаң «қыт-қыттап барып, жата кетеді ғой?

–Мен жезөкше тауық емеспін!
–Ойбай, түрмеде түнгі клуб ұйымдастырсақ қайтеді? 

Окарашкам менің!
–Қанатыңды тарт!
–Сидиған сирағынан сүйдім...
   Түрмедегі сол бір қорғансыз тауық зорланып, 

қораздардың бірінен жұмыртқа көтеріп қалды...  
Осылай десем сенесіздер ме? Кешіріңіздер, мен 
тауықтар мен қораздар әлемінде қиялданып отырмын. 
Мұндай оқиға үй құстары арасында болмайды! Ал, 
адамдар арасында ше? Әйелдер түрмесіндегі сұмдық 
оқиғаларды естіген шығарсыз? Естімесеңіз, айтайын, 
Алматыдағы Ермек Омарбеков басқарған ЛА-155/18 
мекемесінің қызметкері  Руслан Хакимов бастаған 
төрт погондылар Н. Слекишинаны зорлап, намысын 
таптады емес пе? Н. Слекишина жүкті болып, бала 
туып қалды... Р. Хакимовтың әкелігі анықталып, қазір 
қамауда отырғанымен, қалғандарының «қорғаушы 
көкелері» табылып, әлі сайрандап жүрген көрінеді. 
Масқара болғанада, осы түрмеде тағы екі әйел жүкті 
болып қалыпты! Бұл мекеме жезөкшелер үйіне айналып 
кетіпті! «Қораз» болғыңыз келеді ме? Ақшасын төлеңіз 
де, түрмеге қонып шығыңыз! Ой, тоба, «естімеген 
түрмеде көп» деген осы шығар?

АСПАННАН САЛБЫРАҒАН АДАМ
 
  Кейінгі кездері көңілі шөл, пейілі нөл болып кетті. 

Тәбеті де тәрелке іздемейтін болды, ештеңеге зауқы 
жоқ, не берсең де жемейтін болды...  Аузы ашылған, 
екпіні басылған, ия, ия, күні кеше тасынған, енді міне, 

отырысы опақ, тұрғаны сопақ, жатқаны жалпақ, жүргені 
қалтақ, желкесін жет рет қасып отыр. 

   Шегіртке шырылдаса, шықшытына біреу бізбен 
ұрғандай, шошып кетеді. Әйтеуір, күні қараң, көңілі 
алаң... Ұсталып қалатындай, ұстап алатындай, жалғыз 
өзі жабайылар арасына баратындай... Саусағын сорып, 
ойланып отырғаны сол. Аспаннан салбырап түскен 
адамдай, аяғын алшаң басып жүрген еді, кербезденіп, 
жас басымен кісімсіп күлген еді, ақшаны арқасына 
жабыстырып алғандай, шалқып бір өмір сүрген еді... 
Әне, ұшақта отырған екен, ұйықтып кетіпті. Бір кезде 
стюардесса хабарлай бастады: «Құрметті жолаушылар, 
айып етпеңіздер, ұшағымыздың моторы істен шығып, 
мұхитқа құлап барамыз. Өлімді құрметпен қарсы 
алайық...»–деді. Кімнің ажалды аймалап, құшақтағысы 
келеді дейсіз? Бұл қасындағы әйелдің қол шатырын 
тартып алды да, ұшақтың есігін ашып, төмен қарай 
құлай кетті. Ұшақпен қыдырамын деп несі бар еді? Енді 
міне, қол шатырын жел айдап, айдаладағы Амазонканың 
ну ормандарының біріне аспаннан салбырап түсті. 
Дік етіп түскені сол, емшегі салбыраған жабайы әйел: 
«Ғыды-ғыды, ұятсыз, мыды-жыды!» –деп бетін басып, 
қаша жөнелді. Сөйтсе, жабайы жалаңаштар киімі бар 
адамдарды «ұятсыз» көреді екен...  Жабайылар көсемі 
болса келек, бұтына жапырақ жабыстырған, бетіне 
қызыл бояу жаққан ер адам мұның қасына келді. Бір 
топ жабайылар үрке қарап тұр. 

–Жыды-мыды, Сими кимө? –деп сұрады жабайы.
   Бұл түсінбей, тілін шығарды. Сол екен, жабайылар 

арасынан біреу суырылып шықты да:
–Мен былтыр ұшақтан құлаған қазақстандық 

Айбекпін. Сәлем жерлес! Мына жабайылар көсемі сенен 
«Атың кім?» деп сұрап тұр. –деді. 

–Сәлеметсіздер ме? Мен... Мен Еділ Сүлейменов 
едім.

–Аспаннан салбырап түскеніңе қарап, жабайылар 

сені «көктен түскен құдай» санап қалды. Саған 
табынбақшы.

–Кешіріңіздер, көңіл-күйім жоқ... Астанада жүріп 
байқамай екі миллион 100 мың теңге жеп қойыппын...

 Айбек жабайылар тіліне аударып еді, анаулар тұра 
қашты! «Быдиғи, мыдиғи, биздиғи де жеп қоядиғи!» 
деп қояды бірі. Бұл тұра қуды. Негізінде құған жоқ, бір 
жолбарыс ту сұртында тісін ақситып тұр екен. Енді ол 
жабайылардың алдына түсіп, безіп барады. Өкпесі өшіп, 
жүрегі жыртылып кеткендей болғанда, артына қараса, 
жабайылар жолбарысты найзамен түйреп өлтіріпті. Енді 
жабайылар жайлап қана мұның қасына келді. Көсемі:

–Қайдиғи кимиғи болиби істиғи? –деп сұрады. 
Сөздері қазақшаға ұқсастау екен, түсіне қойды.

–Астанада жолаушылар тасымалы басқармасының 

бастығы едім, –деді бұл. Бір жабайы әйел мұның кіндігін 
шұқылап көріп:

–Ішиңи негеги тесиги? –деп сұрады.
–Немене?
–Неге тесік? –деп сұрап жатыр, –деп түсіндірді  

«жабайы» Айбек.
–Енді... Кіндік қой бұл.
    Сөйтсе, жабайылардың кіндігі арқасында екен. 
–Ішини немени бари? –деп тағы сұрады жалаңаш 

жабайы әйел тамсанып. 
–Жеген ақшаларым бар...
   Жабайылар дүрліге қашты. Бұлар «жедім» десең 

жандары қалмай, қаша жөнеледі екен! Бұл тұра қуды. 
«Қумай» қайтсін, артына қараса, бір арыстан аузын 
арандай ашып... Жабайылардан озып бара жатып: 
«Шіркін, жабайылар арасында да кәсіпкерлер болса, 
пара талап ететін...  Автобустары, аялдамалары болса 
ғой? Аялдамаларды «бояуға» деп ақша жымқыратын...» 
деп ойлады ішінен. Бір құараса... Жабайылар 
арыстанды тырқыратып қуып барады екен. Олар қайта 
айналып келіп, аспаннан салбыраған адамға табынып, 
жерге жығылып жатты. Аяғын жалап жатқан жабайы 
әйелдерге қарап отырып, оңбаған ойынан селк ете 
қалды. Тфу, қай-қайдағыны ойлап кеткені несі? 
Шынында, жап-жас шенеунік Еділ Сүлейменовтің өз 
өміріне үрке қарайтынындай бар еді. Ол ойланбастан, 
1,5 миллион теңгеге көліктің жылдамдығын тежеу үшін 
жол үстіне қойылған белгілерді алып тастауға және 
бизнесмендерді қара тізімге енгізбеуге уәде берген. Ол 
аздай, 600 000 теңгені қаладағы автобус аялдамаларын 
жуып-шаю және бояу жұмыстарын жоғары бағалауы үшін 
алған.  Қысқасы, кәсіпкерлерден барлығы  2 млн 100 
мың теңге алып, аспаннан түскен адамдай шіреніп жүр 
еді... Оның үстіне заңсыз кәсіпкерлікпен айналысқаны 
бар, көзіне түрме камерасы  елестей бергені...

  Ол қайтадан аспанға қарады. Аспаннан салбырап 
келе жатыр емес екен, құлдилап, құлап келе жатқандай 
ма? Түрменің төбесіне топ ете қалмаса жарар еді!

СҮМЕЛЕК СӨЗДЕР...
 
Комментатордің көзі ілінгені сол, бірдеңе 

маңдайына жабысып қалды. Корыққанынан, көз 
қиығымен қарап еді, бірнеше әріп маңдайына жабысқан, 
«О» әрпі башпайына ілініп, тілін шығарады ма, «Ж» 
әрпі жыбырлап,  кеудесіне келді ме... Бір кезде бәрі 
қосылып, «Қуалап жүріп сабады» сөйлемі бола кетті де,  

қабырғада салбырап тұра қалды.  РИО олимпиядасынан 
тікелей хабар жүргізетін «Хабардың» комментаторы  
Асхат Жақаевтың көздері  220 ваттық ләмпечкедей жарқ 
ете қалып, көрпесін бүркеніп алды. Сосын бір кезде 
барып, ақырын көрпенің шетін ашып, қабырғаға қарап 
еді, сөйлемдер «сөйлеп» кетті.

–Сәлеметсіз бе, ағай? –деген дауыс шықты бөлмеде. 
Ол жан-жағына қарады. 

–Бұл кім? Кім сөйлеп тұрған? –деп сұрады ол.
–Біз ғой. Әріптер ауылынанбыз. Оның ішінде 

сөйлемдерміз.
–Болсаңдар ше? Сөйлемдер сөйлейді дегенді 

естісем, екі құлағым бір-біріне жабысып қалсын!
–Ой, ағай, сөйлеуге мәжбүр болып отырмыз ғой.

–Е, не болып қалды? Сендерді түн ішінде кім 
шақырды өзі?

–Ағай, айқайламаңызшы. Біздер сүмелек 
сөздерміз... 

–Е?
–Бізді сүмірейткен сіз... Мықты комментатор бола 

алмайды екенсіз. РИО-дағы бокстан хабар жүргізгенде 
абайлап сөйлемейсіз бе? Әріптердің абыройын төгіп...  
Сөйлемдерді сапырылыстырып... «Қуалап жүріп 
сабады» дейсіз.

–Енді. Боксшылар кейде қуалап жүріп сабайды 
ғой?...

–Туу ағай, қойыңызшы, «ауылбайский» сөзді айта 
салады екенсіз. Күйеуі әйелін қуалап жүріп сабайды. 
Сонда ғана құлаққа кіреді. 

–Сендер өзі ... –деген Асхат орнынан ұшып 
тұрып,  «сүмелек» сөйлемді қуалап жүріп сабады.  Өзі 
«Хабарда» айтқандай: «Не спи Қостанай! Актау вы с 
нами!» – деп айқайлап қояды.  Бір кезде әріптер жоқ 
болып кетті. Тура баяғы-ы-ы «Фантомас» фильміндегі 
комиссар Жювтің күйін кешті. Көрпені басына бүркеп, 
біресе ашып жіберіп, бірде қайта бүркеп, мазасы кетті. 
Ұйықтап кеткен екен, біреу мұрнынан сипалады. Селк 
ете қалғанда, мұрны үстіндегі «Ә» әрпі домалап түсті. 
Сөйтті де, «Данияр, Жәнібек» деген спортшылардың 
есімдері құралып, төбеден салбырап тұрды.

–Күш, күш! Кетіңдер! –деді ол қалтырап, әріптер 
шабуылына ызаланып.

–Біз ғой...
–Бізің кім?
–Сүмелек сөздерміз.  Сізге, кешіріңіз, ия сізге  

өкпеліміз. «Данияр» деп Жәнібектің атын шатастырып 
алғаныңыз қалай? Сізді Фархат деп шатастырсақ жақсы 
көресіз бе не?

–Төу, ұйқы бересіңдер ме, жоқ па? 
–«Ұтты» дейсіз. Боксшы  бір зат ұтпайды, жеңеді. 
–Қумаңдаршы, а? 
  –Сіз туралы әлеуметтік желіде не жазылғанын 

білесіз бе? «Хабар» агентігінің орыс тілді бокс 
комментаторы Асxат Жақаевтың сөйлеу стилі күнде осы. 
Құдды, бокшылар xалықаралық олимпиада да емес, 
облысаралық бәсекеде бақ сынасып жатқандай. Әдейі 
айтама, жоқ, санасы сол деңгейде ме, белгісіз?!» деп 
жазды бір фейсбукшы.

–Жаза берсін! –деген ол атып тұрып, сүмелек 
сөздерді шыбын ұрғышпен ұрып түсірді...

    Әрине, қымбатты оқырманым менің! Дәл 
осындай фантастикалық оқиға бола қойған жоқ, 
бола қойғанның өзінде сенбейтініңіз анық.  Бірақ 
«Хабардың» комментаторы  Асхат Жақаевтың сөздерді 
сүмірейтіп, сүмелектендіріп жібергенін жұрт әлеуметтік 
желіде жапа-тармағай жазып жатыр! Олпы-солпы 
айтыла салған сөздерін сынап, ашынып жатқандар 
қаншама!  Шынында жалғыз Асхат  ғана емес, өзге де 
комментаторлардың тілдеріне тікен кіріп кеткен сияқты, 
кібіртіктеп қалатындары сол.  Сөздерінің сиқы– ұйпа, 
жанкүйерлдердің жегендері– «құйқа»...

   Ал, ұлттық арнаның комментаторы сөзден сорпа 
ішкізді, қуырдақ та пісіріп берді!  Қараңыз: «Ұлттық 
арна көрерменнің жүйкесін жұқартып, ызасын келтіруді 
қоймайды екен. Комментаторларды қайдан тауып алады 
мынадай? Әп-әдемі бокстың сәнін кетірді. «Мына екі 
боксшының біреуі точно жеңеді» дегендей сөздерімен.. 
Ешқандай жеке араздығым, ала алмай жүрген өшім жоқ. 
Тек төрт жылда бір келер әлемдік доданы рахаттанып 
көргім келеді.» деп жазады  Жарас Ниязбек деген 
бауырымыз. «Мына сиыр точно туады» дегендей, ұлттық 
арна комментаторының бұл қандай мазағы? Қазақ тілін 
соншама шұбарлағаны несі?  «Бесінші бұрышты іздеп 
кеттіні» түсініп көр...

   Мен айтар едім, спорт комментаторларын жинап 
алып, сабақ өткізіп, тест тапсыртып, оқушы балалар 
сияқты үйге тапсырма беру керек шығар? Сондай 
жағдай бола қалса, Асхатқа қандай баға қояр едіңіз? 
Немене? Екі? Жарайды, көтермелеп, «үш» қоялық! Үш, 
үш те болса күш!

ТƏЛТІРЕКТЕП, ТАЛЫП ЌАЛДЫ...

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

Қазақстанның табиғат шеберлікпен үйлестіріп, жомарттықпен бере 
салған таңғажайып к�рікті орынның бірегейі – Шарын шатқалы.

Шарын шатқалы Алматы қа¬ласынан 193 шақырым 
қашық¬тықтағы Алматы облысының Еңбекшіқазақ, Райымбек және 
Ұйғыр аудандарының аумағындағы Шарын �зенінің аңғарын бойлай 
оңтүстік-батыстан солтүстік-шығысқа қарай 154 шақырымдық алқапқа 
созылып жатыр.

Шарын шат¬қалының тарихы бұдан 300 млн жыл бұрынғы геологиялық 
замандардан сыр шертеді. Мұнда көне замандардан сақталған саналуан 
пішінді түрлі-түсті жартасты «қамалдарды» көз алдыңызға әкеліп қойғандай 
көрікті көріністерді елестетеді. Дүниежүзінде дәл сондай көріністерді тек 
Солтүстік Американың Колорадо штатындағы «Үлкен шатқал» алқабынан 
ғана кездестіруге болады. Жер бедерінің мұндай көрініске ұшырауы бұдан 
12 млн жыл бұрынғы жел мен су эрозиясының және мұздану дәуіріндегі 
табиғи құбылыстардың әсер ету ықпалынан пайда болғанды¬ғы байқалады.

Шарын шатқалындағы сан¬алуан бедерлі көріністерді жергілікті 
тұрғындар ерте кездерде «Шайтан қала», кейіннен «Қызғылт қамалдар 
аңғары» деп атаған. Ондағы әр түрлі мүсін пішінді жеке жартастар «Сфинкс», 
«Мыстан кемпір», «Айдаһар», «Тас қапшық», т.б. аталады. Шатқалдағы түрлі 
пішіндегі «жартасты қамалдардың» өзен арнасынан биіктігі 150-300 метрге 
жетеді, ал өзен аңғарының ені 20-80 метрдей болып келеді.

Шарын өзені Теріскей және Күнгей Алатауларынан басталып, Іле өзеніне 
құяды, оның ұзындығы 427 шақырым.

Шарын шатқалындағы өзен аңғарында геологиялық замандардан 
сақталған реликті ерен ағашы шағын тоғай болып өседі. Бұл ерен тоғайы 
Орта Азия мен Қазақстан аумағында ғана сақталған өте құнды бірден-
бір табиғат ескерткіші болғандықтан, 1964 жылы 19 наурызда Қазақ КСР 

Оңтүстікқазақстандық ресми делегация 2016 жылғы тамыз 
айында Оңтүстік Қазақстан облысы мен Аустрияның Каринтия 
федералдық жeрiмен ынтымақтастық орнату мақсатында Аустрия 
мемлекетіне барып қайтты.  Жұмыс сапары барысында Ел 
Тәуелсіздігінің 25 жылдығын мерекелеу шеңберінде Клагенфурт 
қаласының «Europahaus» қабылдау үйінде «Тұмар» фольклорлық 
және «Қазына» би ансамбльдерінің қатысуымен «Қазақстан 
маржандары» атты концерт �тті. Концертке Каринтия федералдық 
жерінің қоғамдық-саяси және іскер ортасының �кілдері қатысты. 

ЕУРОПАДАҒЫ ЕҢ IРI ХАЛЫҚАРАЛЫҚ 
ФЕСТИВАЛЬГЕ ҚАЗАҚСТАН АЛҒАШ РЕТ ҚАТЫСТЫ

Сонымен қатар, Филлах қаласында биыл 73-ші рет ұйымдастырылып 
отырған Еуропадағы ең iрi «Villacher Kirchtag» халықаралық фольклорлық 
фестивалiне Қазақстан алғаш рет қатысып, еліміздің атынан Оңтүстік 
Қазақстан облыстық Ш.Қалдаяқов атындағы филармонияның «Тұмар» 
фольклорлық және «Қазына» би ансамбльдері қазақтың ұлттық өнерін 
паш етті. 

Фестиваль аясында аустриялық және шетелдік фольклорлық 
ансамбльдер екі күн бойы Еуропаның барлық өңірлерінен келген 

50 мыңнан астам көрермен назарына өз өнерлерін ұсынды. 3000-ға 
жуық ұлттық киім киген қатысушылардың шеруімен қорытындыланған 
фестивальге Қазақстанның қатысуы еуропалық қоғамға ұлттық 
құныдылықтарымызды жақын таныстыруға мүмкіндік туғызды.

Оңтүстік Қазақстан облысы әкімдігі мен Аустриядағы ҚР Елшілігі 
және Каринтиядағы құрметті консулы П.Зандриссердің қолдауымен 
ұйымдастырылған осы іссапар екі ел өңірлері арасында аймақаралық 
ынтымақтастықтың дамуына жол ашты.

ТА�	АЖАЙЫП БЕДЕРЛІ ШАРЫН ШАТ�АЛЫ
Министрлер Кеңесінің №447-Р арнайы қаулысымен республикалық маңызы 
бар табиғат ескерткіші деп жарияланды.

Шарын ұлттық табиғи саябағының аумағы жануарлар дүниесіне 
бай алқап саналады. Мұндағы омыртқасыздардың түр құрамы толық 
анықталмаған.

Омыртқалы жануарлардан ұлттық табиғи саябағының аумағында 
балықтың - 10 түрі, қосмекенділердің - 4 түрі, жорғалаушылардың - 18 
түрі, құстардың - 111 түрі және сүтқоректілердің - 32 түрі кездеседі. 
Балықтардан - Іле шармайы Қазақ¬станның Қызыл кітабына (2010) 
тіркелген. Қосмекенділерден - қызылаяқ бақа мен певцов (Даната) 
құрбақасы өте сирек кездесетіндіктен, Қазақ¬станның Қызыл кітабына 
(2010) тіркелген.

Жорғалаушылардан - ұлттық табиғи саябақ аумағында кесірткенің - 10, 
жыланның - 8 түрі таралған. Олардан шұбар бат-бат кесіртке Қазақстанның 
Қызыл кітабына (2010) тіркелген.

Құстардың табиғи саябақ аума¬ғында сирек кездесетін түрлеріне 
- қа¬рақұс, жыланжегіш, сақалтай, қара дегелек, бидайық, үкі, ителгі, 
жұрт¬шы, бүркіт, дуадақ, т.б. атауға болады.

Сүтқоректі жануарлардан - Қазақстанның Қызыл кітабына (2010) - 
қарақұйрық, ақтөс сусар, шұбар күзен, сабаншы, кәмшат тіркелген.Шарын 
ұлттық табиғи саябағы аумағынан геологиялық замандарда кеңінен 
таралған, кейіннен жойылып кеткен өсімдіктер мен жануарлардың (піл, 

алады. Өзен өзінің орта ағысында Кеген болып аталып, Жалаңаш алқабынан 
кейін Шарын аталады.

Шарын өзеніне Теріскей және Күнгей Алатау жоталарының солтүстік 
баурайынан бастау алатын көптеген өзен сулары қосылып, суы мол өзенге 
айналады да, Жалаңаш ойпаты мен Торайғыр тауын шығысынан қақ жара 
өтіп орасан зор шатқал жасайды. Трапеция пішінді шатқалдың ені 3 
шақырымға, тереңдігі 200-ден 300 метрге дейін жетеді. Шарын арнасы 
шоңғалды, ағысы қарқынды. Қат-қатталып нығыздалып тасқа айналған 
қызғылт құмдақ шексіз жел эрозиясының нәтижесінде жалаңаштанып, 
ерекше бір көрініске ие болған. Әсіресе, батып бара жатқан күн сәулесімен 
шомылған тік құлама жарлар әсем көрініс сыйлайды.

Шарын шатқалындағы тағы бір нысан ¬¬- Шарын өзенінің оң саласы 
болып табылатын Темірлік өзені. Бұл өзен Шарынның ең ірі әрі соңғы саласы 
болып саналады. Шарын өзені сияқты Темірлік те ұзындығы шамалас болып 
келетін өз алдына дербес үш шатқалға бөлінеді.

Шатқалдың ортаңғы бөлігі кең болып келген, оның ені шамамен 1,5 
шақырымды, тереңдігі 160 метрді құрайды. Ұзындығы 11 шақырымға 
созылып жатыр. Таңқаларлығы сол, шатқалдың осы бөлігі басқа жерлерінен 
ғажайыптығымен ерекшеленеді. Жағаны бойлай өскен көптеген ағаштар 
мен бұталардың қара көлеңкесімен өзен суы бірқалыпты жап-жасыл әсем 
жағалауды бойлай ағады. Жартылай қуаң дала ыстығындағы нағыз оазис. 
Онан ары қарай өзен суы ағаш пен бұталар көлеңкесінен атыла шығып, 
жабайы жылқылар үйірі жайылып жатқан құзды шатқал арқылы қайтадан 
кең шатқалды кеңістікке шығады. Осыдан кейін шатқалдың ең қызықты 
бөлігі басталады. Миллиондаған жылдар бойы шөгінді тау жыныстарының 
тас-талқанын шығара қарқындай аққан өзен суы терең әрі тар арна 
жасаған. Жасалынған рельеф пішіні «Қорғандар алқабын» еске түсіреді. 
Шарын өзенінің басқа нысандарына қарағанда шатқалдың дәл осы бөлігінің 
зор артықшылығы сан алуан өсімдіктер әлемінен қалың жап-жасыл орман 
тоғайының өсіп, шатқал түбінде жайлы микроклимат жасап тұруында.

Шарын өзенінің барлық нысандары Мемлекеттік ұлттық табиғи 
Шарын паркі территорясында орналасқан. Парк 2004 жылы Шарын өзені 
алқабында Алматы облысының Ұйғыр және Еңбекшіқазақ аудандары 
шекарасында флора мен фаунаның санын қалпына келтіру мақсатында 
ұйымдастырылған. Парктің жалпы аумағы 93150 гектар, Іле тауаралық 
қазаншұңқырында, Алматы қаласынан 193 шақырым жерде орналасқан. Ол 
шатқалды алқапты және желпуіш тәрізді өзен  атырауын, Сөгеті алқабына 
жақын орналасқан шөл даланы, Үлкен Бөгеті тау жотасының төменгі етегін, 
сонымен қатар алқаптың жоғарғы жағы мен Торайғыр жотасының бөктерін 
қамтиды. Мұнда туристік маршруттар (автомобильмен, су және жаяу жүруге 
арналған) жасалған. «Қорғандар алқабына» жексенбі күндері көптеген 
табиғаттану экскурсиялары жүргізіледі. Жаяу саяхаттауды ұнататындар 
жоғарғы көпірден  «Қорғандар алқабына», онан ары өзенді бойлай шатқал 
ішіне тереңдей енеді.

Табиғат сыйы - ғажайып ескерткіштерді теледидар мен суреттерден 
көру бір басқа, ал оны турист ретінде арнайы келіп көру мүлде бөлек. 
Шарын шатқалына атбасын бұрып, ондағы биік қорған-қамалдарды, өзге 
де дүниелерді тамашалауға әбден болады. Алматы қаласынан онша қашық 
емес, 200 шақырымдай жерде. Халықаралық Алматы - Қалжат автокөлік 
жолы бірер сағатта жеткізеді.

мастодонт, мүйізтұмсық, стенон жылқысы, т.б.) қазба қалдықтарының 
танымдық маңызының зор екендігіне дәлел бола алады.

Іле өзенінің ең ірі тармағы саналатын Шарын өзені Алматы облысының 
шығысында жатыр. Шарын өзенінің негізгі қайнар көзі болып есептелетін 
Шалкөдесу өзені өз бастауын Кетпен жотасының оңтүстік баурайынан 


